
  

ᓄᓇᕗᒻᒥ ᒐᕙᒪᒃᑯᑦ (GN) 
 

ᑭᐅᔾᔪᑎᖓᑦ ᑐᙵᕕᒃᑯᓐᓄᑦ ᐄᐳᕆ 21, 2015-ᒥᑦ ᐊᐱᖅᑯᑎᒋᓚᐅᖅᑕᖏᓐᓄᑦ 
 

ᑐᙵᕕᒃᑯᑦ ᐊᐱᖅᑯᑎᖓᑦ GN−ᑯᑦ ᑎᑎᖅᑲᐅᑎᖏᑦᑕ ᒥᒃᓵᓄᑦ – 

 

1. ᓄᓇᕗᒻᒥ ᒐᕙᒪᒃᑯᑦ ᑎᑎᖅᑲᑐᑎᖏᑦ # B- 11, 12, 17, 22, 23, 35, 36 

ᐱᔾᔪᑎᖃᖅᑐᖏᑦᑎᒍᑦ ᓄᓇᕗᒻᒥ ᒐᕙᒪᒃᑯᑦ ᐄᐳᕆ 7, 2015-ᒥᑦ ᑎᑎᕋᖅᑕᖓᑦ ᓲᖑᖕᒪᖔᑦ 
ᑖᑉᑯᓄᙵ ᑎᑎᖅᑲᓄᑦ ᓄᓇᕗᒻᒥ ᒐᕙᒪᒃᑯᓐᓂᑦ ᐱᔾᔪᑎᓕᖕᒧᑦ, ᑎᑎᖅᑲᐃᑦ ᑕᑯᒃᓴᐅᑎᑦᑎᔪᑦ 
ᐊᑭᓕᖅᑐᐃᔾᔪᑎᖏᓐᓂᑦ, ᐃᑲᔫᑎᖃᕐᓂᖏᑦ, ᐅᕙᓘᓃᑦ ᐊᑭᓕᖅᑕᐅᔾᔪᑎᖓᓐᓂᑦ ᐲᔭᐃᕕᐅᔪᓂᒃ 
ᐃᓄᐃᑦ ᓄᓇᕗᒻᒥ ᒐᕙᒪᒃᑯᑦ ᐃᓱᒪᒋᔭᖏᑦᑎᒍᑦ “ᐱᓕᕆᔩᑦ”-ᑎᑐᑦ.  ᓱᓇᒥᒃ ᐊᑐᖅᖢᑎᒃ ᓄᓇᕗᒻᒥ 
ᒐᕙᒪᒃᑯᑦ ᑐᑭᓯᐊᓂᖃᖅᐸᑦ ᐱᔪᑦ/ᓄᓇᖃᖃᑕᐅᔪᑦ ᑎᑎᕋᖅᓯᒪᔪᓂᑦ ᐃᓚᐅᕙᑦ ᐊᖑᓇᓱᒃᑏᑦ 
ᑐᓂᓯᓚᐅᖅᑐᑦ ᓂᕿᓕᕆᕝᕕᖕᒧᑦ (ᐱᓕᕆᔨᓂᐅᖏᑦᑐᖅ ᑎᑎᕋᕐᕕᖕᒥᑦ ᐊᒪᓗ 
ᓂᕿᓕᕆᕝᕕᖕᒥᐅᖏᑦᑐᖅ, ᓲᕐᓗ ᐆᒃᑑᑎᒋᑉᓗᒍ)? ᐱᔾᔪᑕᐅᔪᓂᒃ ᑐᓂᓯᒋᑦᑎ ᑕᒪᐃᓄᓗᒃᑖᖅ 
ᐱᔾᔪᑕᐅᔪᓄᑦ. 

 

ᑭᐅᔾᔪᑎ: 

ᓱᓇᑐᐃᓐᓇᒥᒃ ᐱᔾᔪᑎᓕᒃ: 

ᕿᒥᕐᕈᓂᖅ ᑎᑎᖅᑲᓂᒃ ᑐᓂᔭᐅᔪᑦ ᓄᓇᕗᒻᒥᑦ ᓂᕐᔪᑎᓂᒃ ᐊᐅᓚᑦᑎᔨᒃᑯᓐᓄᑦ (ᑲᑎᒪᔩᑦ) ᓄᓇᕗᒻᒥ 
ᒐᕙᒪᒃᑯᓐᓄᑦ (ᑎᑎᖅᑲᐃᑦ - ᑎᑎᕋᖅᓯᒪᔪᓗᒃᑖᑦ ᐊᒪᓗ ᓲᖑᓂᖓᓄᑦ ᐅᖃᖅᓯᒪᔪᑦ ᓇᓂᔭᐅᔪᖕᓇᖅᑐᑦ 
ᓄᓇᕗᒻᒥ ᒐᕙᒪᒃᑯᑦ ᑭᐅᔾᔨᑎᖓᑦ ᑐᓂᔭᐅᔪᑦ ᓄᓇᕗᒻᒥᑦ ᓂᕐᔪᑎᓂᒃ ᐊᐅᓚᑦᑎᔨᒃᑯᓐᓄᑦ ᑎᑎᖅᑲᐃᑦ 
ᐃᓚᖓᑦ 5(a))-ᒥᑦ ᓇᓗᓇᐃᖅᓯᒪᔪᑦ ᐊᔾᔨᒌᖏᑦᑐᓂᒃ ᑎᑎᖅᑲᓂᒃ ᑎᑎᕋᐃᓚᐅᖅᑐᑦ ᐆᒃᑐᕋᐅᑎᑎᑦᑐᑦ 
ᒪᓕᒐᓕᕆᔨᐅᓚᐅᖏᑦᑐᑦ ᐊᒪᓗ ᓂᕈᐊᓚᐅᖏᑦᑐᒃᓴᐅᔪᑦ ᐅᖃᖅᑕᖏᓐᓂᒃ ᒪᓕᒐᓕᒎᖓᓪᓚᕆᒃᑐᒃᑯᑦ 
ᐃᓱᒪᒋᑉᓗᒋᑦ  ᐊᔾᔨᒌᖏᓐᓂᖃᕐᓂᖏᓐᓂᑦ ᐱᓕᕆᔩᑦ ᐊᒪᓗ ᑳᓐᑐᕌᒃᖃᖅᑐᑦ.  ᐊᒪᓗ ᓄᓇᕗᒻᒥ 
ᒐᕙᒪᒃᑯᑦ ᓇᓗᓇᐃᓚᐅᕐᓂᖏᑦᑎᒍᑦ, ᓚᐃᓴᖃᖅᑐᑦ ᑲᒻᐸᓂᐅᔪᑦ ᐊᖑᓇᓱᖕᓂᐊᖅᑐᑦ 
ᐊᓯᐊᙳᓚᐅᕐᓂᖏᓐᓄᑦ ᐅᑭᐅᓂᑦ ᖄᖏᖅᐸᓪᓕᐊᔪᓂᑦ ᐊᒪᓗ ᐊᔾᔨᒌᖏᑦᑐᑦ ᐊᐅᓚᑦᑎᓚᐅᖅᑐᑦ 
ᐊᑐᓂ ᐃᖕᒥᓂᒃ ᐊᑐᕐᓂᖃᓕᓚᐅᖅᖢᑎᒃ ᐊᖑᓇᓱᒃᑎᑖᕆᓂᕐᒧᑦ ᐊᓯᖏᓐᓂᒡᓗ ᐱᓕᕆᔨᐅᓂᐊᖅᑐᓂᒃ 
ᐊᑐᖅᖢᒋᑦ ᓇᖕᒥᓂᖅ ᐱᔅᓂᓯᒋᔭᖏᓐᓄᑦ ᐸᕐᓇᐅᑎᖏᑦ.  ᐊᒪᓗᒃᑲᓐᓂᖅ, ᑎᑎᖅᑲᐃᑦ ᓇᓗᓇᐃᖅᓯᔪᑦ 
ᐊᔾᔨᒌᖏᑦᑐᒥᒃ ᐊᑐᖃᑦᑕᕐᓂᕐᒥᒃ ᓄᓇᓕᖕᒥᐅᓂᒃ ᐃᑲᔪᐃᓂᖃᕐᓂᕐᒥᒃ ᐅᑭᐅᑕᒫᑦ, 
ᑖᑉᑯᓇᙵᑦᑕᐃᓐᓇᕐᓘᓃᑦ ᑲᒻᐸᓂᐅᔪᒥᑦ.  ᐊᖑᓇᓱᖕᓃᑦ ᐱᒋᐊᓚᐅᖅᑐᑦ 1994-ᒥᑦ ᐊᒪᓗ Tunnuq 
Harvest Ltd. (ᑐᓐᓄᖅ)-ᑯᑦ ᐊᖑᓇᓱᖃᑦᑕᓚᐅᖅᖢᑎᒃ 1997/98-ᒧᑦ ᑎᒃᑭᓴᑉᓗᒍ.  
ᖃᑯᒍᙳᖅᑎᓪᓗᒍ ᑐᓐᓄᖅ-ᑯᑦ ᐱᔅᓂᓯᒃᑯᑦ ᐃᓱᒪᓕᐅᓕᓚᐅᖅᑐᑦ ᓱᓇᒨᖓᔪᒧᑦ 
ᑐᕌᖓᓂᖃᕐᓂᖅᓴᐅᔪᓄᑦ ᑳᓐᑐᕌᒃᑖᕈᒪᑉᓗᑎᒃ ᐱᓕᕆᔨᓗᒃᑖᓄᑦ (ᑕᒪᓐᓇ ᐅᓂᑉᑲᐅᓯᐅᔪᖅ B-22-ᒥᑦ 
ᒪᒃᐱᖅᑐᒐᖅ xiii-ᒥᑦ ᐃᓚᒋᔭᐅᔪᖅ A5.4 ᐱᓕᕆᔨᑖᖅᑐᕐᓂᖅ)-ᒥᑦ.  

ᑎᑎᖅᑲᐃᑦ ᐅᑭᐅᓂᑦ ᐱᒋᐊᓵᖅᑐᓂᑦ ᓇᓗᓇᖏᑦᑎᐊᖅᑐᓂᒃ ᓇᓗᓇᐃᖅᓯᔪᑦ ᐱᓕᕆᓂᕐᒥᙶᖅᑐᒥᒃ 
ᑕᐅᑐᒐᖃᕐᓂᕐᒥᒃ (ᑕᑯᓗᒍ B-1 ᐅᖃᐅᓯᖃᖅᑐᖅ ᐃᓕᓐᓂᐊᖅᑎᓄᑦ ᐊᔪᕈᖕᓃᖅᓴᐃᓂᕐᒥᒃ ᐱᓕᕆᔨᓂᒃ 
ᐊᒪᓗ ᓇᓗᓇᐃᖅᓯᔪᖅ ᐊᖑᓇᓱᒃᑏᑦ ᖃᓄᐃᓕᐅᖁᔭᐅᓂᖃᓚᐅᕐᓂᖏᓐᓄᑦ ᐱᓕᕆᐊᒧᑦ 

1 
 



  

ᐊᐅᓚᑦᑎᔨᐅᔪᒧᑦ (ᒪᒃᐱᖅᑐᒐᒃ 19 D.  ᐱᕙᓪᓕᐊᓂᐅᔪᖅ – ᐊᖑᓇᓱᒃᑏᑦ)) ᐊᒪᓗ ᐃᓚᖓᑦ 
ᐱᔾᔪᑕᐅᔪᖅ ᒪᖃᐃᓐᓂᕐᒧᑦ ᐱᓕᕆᐊᖅ ᐱᓕᕆᓂᕐᒨᓚᐅᖅᑐᖅ (B-1 ᒪᒃᐱᖅᑐᒐᖅ 31 9.2 
ᐱᓕᕆᑎᑎᑦᑎᓂᖅ).  ᑎᑎᖅᑲᐃᑦ B-5 ᐊᒪᓗ B-7 (ᑐᑮᑦ ᐊᒪᓗ ᖃᓄᐃᖓᔭᕆᐊᖃᕐᓃᑦ 
ᐱᓕᕆᐊᒥᑦ); B-6 ᑎᑎᕋᖅᓯᒪᔪᑦ ᓄᓇᓕᖕᒥᑦ ᐱᓕᕆᔩᑦ; B-8 ᐊᒪᓗ B-9 (ᐱᓕᕆᐊᒃᓴᐅᑉ 
ᖃᓄᐃᓕᐅᕆᐊᖃᕐᓂᖏᑦ) ᑕᒪᐃᓂᒃ ᑕᑯᒃᓴᐅᑎᑦᑎᔪᑦ ᐱᒋᐊᓵᕐᓂᕐᒥᒃ ᐱᓕᕆᐊᒧᑦ ᓇᓗᓇᐃᔭᐃᓂᕐᓂᒃ 
ᑐᓐᓄᖅ-ᑯᓐᓂᑦ ᐱᓕᕆᐊᖅᑖᖅᑎᑦᑎᓂᕐᒧᑦ. 

ᑕᐃᒪᓐᓇᐃᖓᔪᒥᑦ ᑎᑎᖅᑲᐃᑦ B-11 ᐊᒪᓗ B-12 ᓇᓗᓇᙱᑎᑦᑎᓂᖅᓴᐅᔪᑦ $100,000.00-ᓗᐊᑦ 
ᓴᓇᙱᔾᔪᑎᑖᕐᓂᕐᒧᑦ ᐊᑭᓕᖅᑐᖅᑕᐅᔪᖕᓇᕐᓂᖅ ᐸᕐᓇᐅᑕᐅᓚᐅᖅᑐᖅ ᐊᑐᓂᐅᔪᓄᑦ ᑕᐃᑉᑯᓄᙵ 
ᐅᑭᐅᖑᔪᓄᑦ.  2007 ᓄᙳᐊᓂᑦ ᐊᐃᕖᑦ ᐆᒥᒪᔪᓕᕆᔨᐊᓛᒃᑯᑦ ᑐᕌᖓᔪᒥᒃ ᐊᐅᓛᖅᑎᑦᑎᖕᒪᑕ 
ᓇᓗᓇᙱᑦᑐᖅ ᐊᒥᓱᐃᑦ ᐃᓄᐃᑦ ᐃᓚᐅᖃᑕᐅᔪᑦ ᒪᖃᐃᓐᓂᕐᒧᑦ ᐊᑭᓕᐅᑎᖏᓐᓂᒃ 
ᐲᔭᐃᕕᐅᔭᕆᐊᖃᕐᓂᕐᒧᑦ ᓲᕐᓗ ᑕᐃᑉᑯᐊ ᐱᔭᕆᐊᖃᖅᑎᑕᐅᔪᑦ ᐱᓕᕆᔨᐅᔪᓄᑦ (ᑕᑯᓗᒍ B-35). 

ᐱᔾᔪᑎᒋᑉᓗᒍ ᖃᐅᔨᒪᔭᐅᔭᕆᐊᖃᙱᓐᓂᕐᒧᑦ ᒪᓕᒐᖅ ᓄᓇᕗᒻᒥ ᒐᕙᒪᒃᑯᑦ 
ᐋᕿᒃᓱᐃᔭᕆᐊᖃᖅᑎᑕᐅᓚᐅᖅᑐᑦ ᑖᑉᑯᓂᙵᑦ ᑎᑎᖃᓂᒃ ᐊᒪᓗ ᐲᕐᓗᒋᑦ ᓱᓇᑐᐃᓐᓇᐃᑦ 
ᐱᔾᔪᑎᖃᖅᑐᑦ ᐃᓄᖕᓂᑦ.  ᑕᐃᒪᓐᓇᒧᑦ, ᐋᕿᒃᓱᐃᓃᑦ ᑎᑎᖅᑲᓂᒃ ᑕᑯᒃᓴᐅᑎᑦᑎᖏᑦᑐᑦ ᓱᓇᒧᑦ 
ᑐᕌᖓᔪᒧᑦ ᐱᓕᕆᖃᑎᒌᖕᓂᐅᔪᓂᒃ ᐊᑕᐅᓯᕐᒧᑦ ᐊᖑᓇᓱᒃᑎᒧᑦ ᐊᒪᓗ ᓱᓇᒧᑦ ᑐᕌᖓᔪᒧᑦ ᑐᑭᓂᒃ 
ᐊᒪᓗ ᖃᓄᐃᖓᔭᕆᐊᖃᕐᓂᐅᔪᓂᒃ ᐱᓕᕆᐊᖃᕐᓗᓂ.  ᑕᐃᒪᓐᓇᐃᒃᑲᓗᐊᖅᑎᓪᓗᒍ ᓄᓇᕗᒻᒥ 
ᒐᕙᒪᒃᑯᑦ ᑐᑭᓯᐊᓂᖃᐃᓐᓇᖅᑐᑦ ᐃᓚᐃᓐᓇᒐᓗᐊᖏᓐᓂᒡᓘᓃᑦ ᐅᑭᐅᓂᑦ ᐊᖑᓇᓱᒃᑏᑦ 
ᐱᓕᕆᔨᐅᓚᐅᖅᑎᓪᓗᒋᑦ.  ᐊᓯᖏᓐᓂᑦ ᐅᑭᐅᓂᑦ ᓄᓇᕗᒻᒥ ᒐᕙᒪᒃᑯᑦ ᓇᓗᓇᐃᕌᓂᒃᓯᒪᔪᑦ 
ᑐᑭᓯᐊᓂᕆᔭᖏᓐᓂᒃ ᐊᖑᓇᓱᒃᑏᑦ ᑳᓐᑐᕌᒃᖃᖅᑐᑎᑑᓚᐅᕐᓂᖏᓐᓄᑦ. 

ᒥᔅᑕ ᑳᓂᓕ ᐱᓕᕆᒋᐊᓚᐅᖅᑐᖅ ᓄᓇᑦᑎᐊᑉ ᒐᕙᒪᒃᑯᖏᓐᓄᑦ 1997-ᒥᑦ.  ᖃᐅᔨᒪᓂᖓ 
ᐅᑉᓗᓕᐅᖅᓯᓂᕐᒥᑦ ᓯᕗᓂᐊᒍᑦ ᑕᐃᑲᓃᓕᓚᐅᕐᓂᖓᓄᑦ ᑎᑎᖅᑲᐃᑦ ᐊᓯᐊᓄᐊᕐᓂᖅ ᐊᔪᖅᑐᑦ 
ᐱᔭᐅᓯᒪᔪᑦ ᐱᓕᕆᕝᕕᖓᑕ ᑎᑎᖅᑲᖏᓐᓂᑦ.   ᒥᔅᑕ ᐱᖕᒃᓴᓐ ᐱᓕᕆᒋᐊᓚᐅᖅᑐᖅ ᓄᓇᑦᑎᐊᑉ 
ᒐᕙᒪᒃᑯᖏᓐᓄᑦ 1992-ᒥᑦ ᐊᒪᓗ ᐱᓕᕆᐊᖓ ᒪᖃᐃᓐᓂᐅᔪᓄᑦ ᑎᑎᕋᐅᓯᐅᓯᒪᔪᑦ ᑕᐅᑐᒃᑎᐅᓂᕐᒧᑦ 
ᐅᖃᖅᓯᒪᔭᖓᓂᑦ ᑎᑎᖅᑲᓂᑦ.    

ᓄᓇᕗᒻᒥ ᒐᕙᒪᒃᑯᑦ ᐊᓯᖏᓐᓂᒃ ᑐᓂᓯᔭᒃᓴᖃᒃᑲᓐᓂᖏᑦᑐᑦ ᒫᓐᓇᐅᔪᖅ. 

ᓱᓇᒥᒃ ᐱᔾᔪᑎᓕᖕᒧᑦ ᑭᐅᔾᔪᑎ ᑎᑎᖅᑲᒨᖓᔪᕐᒧᑦ: 

B-11, B-12 ᐱᓕᕆᔩᑦ ᐅᑎᖅᑎᑦᑎᕕᐅᑎᓐᓂᕐᒧᑦ ᑲᑎᒪᔩᑦ ᐱᓕᕆᑎᑦᑎᔪᐃᑦ ᐊᑭᓕᖅᑐᐃᓂᖏᓐᓄᑦ 
ᑎᑎᖅᑲᖏᑦ: ᐆᒃᑑᑎᖃᖅᑐᑦ ᐊᑐᖅᑕᐅᔪᕐᒥᑦ “ᐱᓕᕆᑎᑦᑎᔨ-ᐱᓕᕆᔨ” ᐱᓕᕆᖃᑎᒌᖕᓂᖏᓐᓂᑦ.  
ᐊᓯᖏᓐᓂᒃ ᑐᑭᓯᐅᒪᔾᔪᑎᑕᖃᒃᑲᓐᓂᙱᑦᑐᒍᑦ.  

B17-ᒥᑦ ᒪᐃ 31, 1996-ᒥᑦ ᑮᓇᐅᔭᐃᑦ ᒥᒃᓵᓄᑦ ᑎᑎᖅᑲᖏᑦ ᑐᓐᓄᖅ-ᑯᑦ: ᐊᓯᖏᓐᓂᒃ 
ᑐᑭᓯᐅᒪᔾᔪᑎᑕᖃᒃᑲᓐᓂᙱᑦᑐᒍᑦ “ᐱᓕᕆᔩᑦ” ᐊᖑᓇᓱᒃᑎᐅᓚᐅᕐᓂᖏᓐᓄᑦ ᐊᓯᖏᑦᑎᑐᑦ ᓄᓇᓕᖕᒥᑦ 
ᐱᓕᕆᔨᐅᓚᐅᖅᑐᓂᒃ ᑕᒡᕙᓂ ᑎᑎᖅᑲᒥᑦ.  ᑕᒪᕐᒥᒃ ᑎᑎᕋᖅᓯᒪᔪᑦ 8420 ᐊᒪᓗ 8421 ᒪᒃᐱᖅᑐᒐᖅ 
1 INVEST4.XLS-ᒥᑦ ᑕᑯᒃᓴᐅᑎᑦᑎᔪᖅ ᐊᖏᔪᑲᓪᓚᖕᓂᑦ ᓄᓇᓕᖕᒥᐅᓄᑦ ᐃᑲᔫᑕᐅᔪᓂᒃ ᐱᔭᐅᔪᑦ 
ᒪᖃᐃᓐᓂᐅᔪᓂᒃ. 

B-22 SH ᕿᑭᖅᑕᒥᑦ ᑐᒃᑐᓯᐅᕐᓂᖅ 1998 ᓇᐃᓈᖅᓯᒪᔪᑦ ᐅᓂᑉᑳᑦ ᐊᒪᓗ ᐱᔅᓂᓯᒧᑦ ᐸᕐᓇᐅᑎ: 
ᐊᔾᔨᒌᖏᑦᑐᑦ “ᐱᓕᕆᔩᑦ” (ᐊᒪᓗ ᐱᓕᕆᐊᖏᑦ) ᑎᑎᕋᖅᓯᒪᔪᑦ ᑎᑎᖅᑲᒥᑦ, (ᑕᑯᓗᒍ ᒪᒃᐱᖅᑐᒐᖅ x 
ᓲᕐᓗ ᐆᒃᑑᑎᒋᑉᓗᒋᑦ ᐊᒥᓕᕆᔩᑦ, ᓂᐅᓕᕆᔩᑦ... ᐊᖑᓇᓱᒃᑏᑦ ᓄᓇᕗᒻᒥᑦ) ᐊᒪᓗ ᑖᑉᑯᓄᙶᖓᔪᑦ 
ᖃᑉᓰᖅᑕᖅᖢᑎᒃ ᐊᑭᓕᐅᑕᐅᔪᑦ.   

B-23 ᐱᓕᕆᑎᑦᑎᔨᐅᑉ ᐊᑭᓕᐅᑎᖏᑦ ᐱᓕᕆᔨᓄᑦ ᑎᑎᖅᑲᖅ 1996-ᒧᑦ ᐊᒪᓗ ᓇᓚᐅᑖᖅᑕᐅᔪᑦ 
1997-ᒧᑦ: ᐊᓯᖏᓐᓂᒃ ᑐᑭᓯᐅᒪᔾᔪᑎᒃᑲᓐᓂᕐᓂᒃ ᐱᑕᖃᙱᑦᑐᒍᑦ. 

B-35 ᐊᑭᓕᖅᑐᐃᔾᔪᑏᑦ/ᓈᓴᐅᓯᕆᓃᑦ ᔫᓂ 2009-ᒧᑦ – ᐱᓕᕆᔩᑦ ᐊᑎᖏᑦ ᐊᒪᓗ ᑲᑎᓗᒃᑖᖅᖢᒋᑦ 
ᖃᑉᓯᓕᐅᕐᓂᖏᑦ: ᐊᑏᑦ ᑕᑯᒃᓴᐅᑎᑕᐅᖏᑦᑐᑦ ᐊᒪᓗ ᐊᓯᒃᑲᓐᓂᕐᓂᒃ ᑐᑭᓯᐅᒪᔾᔪᑎᑕᖃᙱᑦᑐᒍᑦ 
ᓱᓇᓂᒃ ᐱᓕᕆᐊᖃᓚᐅᕐᒪᖔᑕ.   

B-36 ᐅᑭᐅᖅᑕᖅᑐᒧᑦ ᑎᑎᖅᑲᖅ 2009:  ᐊᓯᒃᑲᓐᓂᕐᓂᒃ ᑐᑭᓯᐅᒪᔾᔪᑎᑕᖃᙱᑦᑐᒍᑦ. 

 

2. ᓄᓇᕗᒻᒥ ᒐᕙᒪᒃᑯᑦ ᑎᑎᖅᑲᑐᑎᖏᑦ B-17, B-18 

ᐱᓗᐊᖅᑐᒥᑦ, ᑐᑭᓯᑎᑎᒍᑦ ᓲᖅ ᓄᓇᕗᒻᒥ ᒐᕙᒪᒃᑯᑦ ᑕᐅᑐᒐᖃᕐᒪᖔᑖ ᐊᑭᓕᐅᑕᐅᔪᑦ 
ᐊᖑᓇᓱᒃᑎᓄᑦ ᑕᑯᒃᓴᐅᓂᖓᑐᑦ ᑎᑎᖅᑲᖅ 8420-ᒥᑦ (“ᑮᓇᐅᔭᓕᐊᑦ ᐊᒪᓗ ᐃᑲᔫᓯᐊᖏᑦ”) 
ᑎᑎᖅᑲᓂᑦ B-17 ᐊᒪᓗ B-18-ᒥᑦ, ᑎᑎᖅᑲᖅ 8421-ᒥᐅᖏᖔᖅᑐᖅ (“ᑳᓐᑐᕌᒃᖃᖅᑐᓄᑦ 
ᐊᑭᓕᐅᑏᑦ”).  (ᑎᑎᖅᑲᖅ B-17-ᒥᑦ, ᑎᑎᖅᑲᖅ ᑮᓇᐅᔭᓕᐊᓄᑦ ᐊᒪᓗ ᐊᑭᓕᐅᑎᓄᑦ 
ᑕᑯᒃᓴᐅᔪᖅ ᐊᑭᓕᐅᑎᓪᓚᑦᑖᖑᓚᐅᖅᑐᓄᑦ $73,524-ᓂᒃ; ᑎᑎᖅᑲᖅ ᑳᓐᑐᕌᒃᖃᖅᑐᓄᑦ 
ᐊᑭᓕᐅᑎᓄᑦ ᑕᑯᒃᓴᐅᑉᓗᓂ ᐊᑭᓕᐅᑎᓪᓚᑦᑖᑦ $111,899-ᒥᒃ.  ᑎᑎᖅᑲᖅ B-18 
ᑕᑯᒃᓴᐅᑎᑦᑎᔪᖅ ᐊᖏᒡᓕᒋᐊᖅᓯᒫᕐᔪᒃᑐᒥᑦ, ᐊᔾᔨᕐᓚᖓ ᓈᓴᐅᑏᑦ ᐊᑕᐅᓯᖅ ᑕᖅᑭᖅ 
ᐱᐊᓂᒃᑎᓪᓗᒍᒥᑦ). 

 

ᑭᐅᔾᔪᑎ: 

B-17 ᐊᒪᓗ B-18: ᑕᒡᕗᖓ ᓱᓇᓂᒃ ᐱᑕᖃᒃᑲᓐᓂᖏᑦᑐᒍᑦ ᐱᔾᔪᑎᓕᖕᓂᒃ “ᐊᐅᓛᖅᑎᑦᑎᓃᑦ”-ᓂᒃ 
ᓄᓇᕗᒻᒥ ᒐᕙᒪᒃᑯᓐᓂᑦ ᓇᓗᓇᐃᖅᓯᑎᑦᑎᓇᔭᖅᑐᓂᒃ ᓇᓕᐊᒃ ᑎᑎᖅᑲᖅ “8420” ᐊᒪᓗ “8421” 
ᐃᓚᐅᑎᑦᑎᓚᐅᕐᒪᖔᑦ ᐊᖑᓇᓱᒃᑎᓂᒃ. 

 

3. ᓄᓇᕗᒻᒥ ᒐᕙᒪᒃᑯᑦ ᑎᑎᖅᑲᑐᑎᖏᑦ B-36 

ᖃᓄᐃᑑᕙ ᐱᔅᓂᓯᒧᑦ ᐅᕙᓘᓃᑦ ᑮᓇᐅᔭᒃᑯᕕᖕᒧᑦ ᑐᕌᖓᔪᑦ ᑎᑎᖅᑲᐅᑏᑦ ᑎᑎᖅᑲᒧᑦ B-36, 
“ᐅᑭᐅᖅᑕᖅᑐᒥᑦ ᑎᑎᖅᑲᖅ”-ᒧᑦ, ᓱᓇᓂᒃ ᑲᑐᔾᔨᖃᑎᒌᓂᒃ ᓄᓇᕗᒻᒥ ᒐᕙᒪᒃᑯᑦ ᑐᑭᓯᐊᕙᑦ 
ᑕᐃᒪᓐᓇᐃᑐᓕᐅᕆᓂᕐᒧᑦ, ᐊᒪᓗ ᖃᓄᖅ “ᐅᑭᐅᖅᑕᖅᑐᖅ” ᐱᔾᔪᑎᖃᖅᐸ ᑖᑉᑯᓇᓂ ᓴᓪᓕᕐᒥᑦ 
ᑐᒃᑐᓄᑦ ᓂᕿᓕᕆᓂᕐᒧᑦ ᐊᐅᓛᖅᑎᑦᑎᓂᕐᒥᑦ? 

 

ᑭᐅᔾᔪᑎ: 

B-36 “ᐅᑭᐅᖅᑕᖅᑐᒥᑦ ᑎᑎᖅᑲᖅ 2009”: ᑐᑭᓯᐅᒪᔪᒍᑦ ᑖᒻᓇ ᑎᑎᖅᑲᐅᖕᒪᑦ 
ᑮᓇᐅᔭᒃᓴᓕᐊᖑᖃᑦᑕᖅᑐᓂᒃ ᓴᓪᓕᖅ ᐱᕙᓪᓕᐊᔪᓕᕆᔨᒃᑯᓐᓂᑦ.  ᐊᓯᖏᓐᓂᒃ 
ᑐᑭᓯᐅᒪᔾᔪᑎᒃᑲᓐᓂᕐᓂᒃ ᐱᑕᖃᙱᑦᑐᒍᑦ ᑖᑉᓱᒪ ᑎᑎᖅᐅᑉ ᒥᒃᓵᓄᑦ. 

 

ᑐᙵᕕᒃᑯᑦ ᐊᐱᖅᑯᑎᖏᑦ ᐱᔾᔪᑎᖃᖅᑐᑦ ᑕᐅᑐᒃᑎᒧᑦ ᑎᑎᖅᑲᓂᒃ S. Pinksen-ᒥᑦ ᐊᒪᓗ R. 
Connelly-ᒥᑦ. - 

[ᑖᑉᑯᐊ ᐊᐱᖅᑯᑏᑦ ᐊᑐᖅᑐᑦ ᑐᑭᓯᐅᒪᔾᔪᑎᓂᒃ ᐱᔭᐅᔪᑦ ᑖᑉᑯᓇᓂ ᒪᕐᕉᖕᓂᑦ ᑕᐅᑐᒃᑎᓄᑦ 
ᑎᑎᖅᑲᓂᑦ.  ᑭᐅᔾᔪᑕᐅᔪᑦ ᑖᑉᑯᓄᙵ ᒪᕐᕉᖕᓄᑦ ᐊᐱᖅᑯᑏᖕᓄᑦ ᐊᔾᔨᒋᙱᑉᐸᖏᑦ ᒪᕐᕉᒃ 
ᑕᐅᑐᒃᑎᐅᓚᐅᖅᑐᑦ ᐅᖃᖅᑕᖏᓐᓄᑦ, ᓇᓗᓇᐃᕈᒃ ᓇᓕᖓᑦ ᖃᐅᔨᒪᔪᑦ ᑐᓂᓯᔪᖅ ᑭᐅᔾᔪᑎᒥᒃ.] 

 

4.  ᑖᑉᑯᐊ ᖃᐅᔨᒪᔪᑦ ᓇᓗᓇᐃᖅᐸᑦ ᐊᖑᓇᓱᒃᑎᓗᒃᑖᑦ ᑐᓂᓯᓚᐅᖅᑐᑦ ᑐᒃᑐᓂᒃ ᓂᕿᓕᕆᕕᖕᒧᑦ 
“ᐃᓄᐃᑦ”-ᖑᓚᐅᕐᒪᑕ ᑐᑭᖏᑦᑎᑐᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥᑦ? 

 

ᑭᐅᔾᔪᑎ: 

ᒥᔅᑕ ᑳᓂᓕ ᑭᐅᔪᖅ ᐱᓕᕆᔨᐅᓚᐅᖏᓐᓂᖓᓄᑦ ᓄᓇᑦᑎᐊᑉ ᒐᕙᒪᒃᑯᖏᓐᓄᑦ 1997 ᑐᖔᓂᑦ.  
ᐅᖃᖅᑐᖅ ᐱᓕᕆᐊᖓ ᕿᒥᕐᕈᓂᕐᒧᑐᐃᓐᓇᐅᓚᐅᕐᓂᖓᓄᑦ ᐱᔅᓂᓯᓄᑦ ᐸᕐᓇᐅᑎᓄᑦ ᐊᒪᓗ 
ᑐᒃᓯᕋᐅᑎᓄᑦ ᒐᕙᒪᒃᑯᓐᓂᑦ ᑮᓇᐅᔭᓄᑦ ᐃᑲᔫᓯᐊᓄᑦ.  ᖃᓄᑐᐃᓐᓇᖅ ᖃᐅᔨᒪᓂᖃᕋᔭᙱᑦᑐᖅ 
ᓇᓂᕐᒥᐅᑕᐅᓚᐅᕐᒪᖔᑖ ᐊᖑᓇᓱᒃᑏᑦ ᐊᑎᓕᐅᖅᑕᐅᓯᒪᓚᐅᕐᒪᖔᑖ ᒪᓕᒃᖢᒋᑦ ᑐᙵᕕᒃᑯᑎᒍᑦ 
ᓄᓇᑖᖃᑕᐅᓯᒪᖕᒪᖔᑕ ᐊᖏᖃᑎᒌᒍᑎᒃᑯᑦ ᐋᒃᑲᓘᕝᕙ. 

ᒥᔅᑕ ᐱᖕᒃᓴᓐ ᐅᖃᖅᑐᖅ ᐅᒃᐱᕈᓱᖕᓂᖓᓄᑦ ᐊᖑᓇᓱᒃᑏᑦ ᐃᓅᓚᐅᕐᒪᑕ ᑭᓯᐊᓂ ᐅᖃᕈᖕᓇᙱᑦᑐᖅ 
ᑕᐃᒪᓐᓇᐃᓪᓗᐊᕕᓚᐅᕐᒪᖔᑦ.  ᐅᖃᖅᑐᖅ ᓂᕈᐊᖅᑕᐅᔪᑦ ᐊᖑᓇᓱᒃᑏᑦ ᐱᓕᕆᔨᐅᓚᐅᕐᒪᖔᑖ 
ᐅᕙᓘᓃᑦ ᐱᓕᕆᔨᐅᓚᐅᖏᒻᒪᖔᑖ ᑲᒻᐸᓂᒧᑦ ᒪᖃᐃᑎᑦᑎᓂᕐᒧᑦ ᓚᐃᓴᓐᓯᖃᖅᑐᓄᑦ ᐊᒪᓗ 
ᖃᐅᔨᒪᓚᐅᖏᓐᓂᕋᖅᖢᓂ ᐱᔭᕆᐊᖃᕐᓂᓕᐅᖅᑐᓂᒃ ᐃᓄᐃᑦ ᒪᖃᐃᑎᑕᐅᔪᑦ 
ᐃᓅᔭᕆᐊᖃᓚᐅᕐᓂᖏᓐᓄᑦ. 

  

5. (a)  ᖃᖓ ᓂᕿᓕᕆᕝᕕᐅᑉ ᐊᐅᓛᕐᓂᖓ ᓄᖅᑲᓚᐅᖅᐸ? (ᓄᓇᕗᒻᒥ ᒐᕙᒪᒃᑯᑦ 
ᑐᓂᖅᑲᐅᑕᐅᓚᐅᖅᑕᖓ ᐅᖃᖅᓯᒪᔪᖅ 2007-ᒥᑦ, ᐊᒪᓗ ᓈᓴᖅᑕᐅᑉᓗᓂ BNL ᐊᑐᖅᖢᒍ; 
ᑭᖑᓂᐊᒍᑦ ᓄᓇᕗᒻᒥ ᒐᕙᒪᒃᑯᑦ ᑐᓂᔭᖓᓐᓂᑦ 2009-ᒥᑦ) 

(b) ᐊᐅᓛᕐᓂᖅ ᓄᖅᑲᓚᐅᖅᐸᑦ 2007 ᑭᖑᓂᐊᓂᑦ, ᓄᓇᕗᒻᒥ ᒐᕙᒪᒃᑯᑦ ᑕᒪᑐᒧᙵ 
ᑎᑎᖅᑲᐅᑎᖃᖅᐸᑦ ᐊᐅᓛᕐᓂᓪᓚᑦᑖᖑᓚᐅᖅᑐᒧᑦ ᑲᔪᓯᓂᐊᓵᖅᖢᑎᒃ 2008-ᒥᑦ 2009-
ᒥᓘᓃᑦ (ᓚᐃᓇᓐᓯᓂᒃ ᐸᕐᓇᐅᑎᓂᒡᓘᓃᑦ ᐊᑐᕐᓂᖅ ᐱᔾᔪᑎᒋᙱᖢᒍ)?  ᐱᓗᐊᖅᑐᒥᑦ, 
ᓄᓇᕗᒻᒥ ᒐᕙᒪᒃᑯᑦ ᑕᐅᑐᒐᖓᑦᑎᒍᑦ, ᓄᓇᕗᒻᒥ ᒐᕙᒪᒃᑯᑦ ᑎᑎᖅᑲᐅᑎᖏᑦ 
ᑕᑯᒃᓴᐅᑎᑦᑎᓚᐅᖅᐸᑦ ᐃᒪᓐᓇ, ᓇᓗᓇᐃᕆᑦᑎ ᑎᑎᖅᑲᖅ ᑎᑎᖅᑲᐃᓪᓘᓃᑦ ᑕᐃᒪᐅᔪᓂᒃ, 
ᐊᒪᓗ ᐅᖃᐅᑎᑎᒍᑦ ᖃᓄᖅ ᑕᐃᒪᓐᓇᐃᓚᐅᕐᒪᖔᑦ. 

 

ᑭᐅᔾᔪᑎ: 

5(a) ᒥᔅᑕ ᑳᓇᓕ ᐅᖃᖅᑐᖅ ᓂᐅᕕᖅᑕᐅᓂᐊᖅᑐᓂᒃ ᒪᖃᐃᓐᓂᖅᑕᖃᓚᐅᕐᓂᖓᓂᒃ 2007-ᒥᑦ, 
ᐱᑕᖃᙱᖢᓂ 2008-ᒥᑦ ᐊᒪᓗ ᒥᑭᑦᑐᒥᒃ ᒪᖃᐃᓐᓂᖅᑕᖃᖅᖢᓂ 843-ᓂᒃ ᓂᕐᔪᑎᓂᒃ 2009-ᒥᑦ 
ᑮᓇᐅᔭᐃᑦ ᒐᕙᒪᒃᑯᓐᓂᑦ ᒥᑭᓂᖅᓴᐅᓕᓚᐅᖅᖢᑎᒃ. 

ᒥᔅᑕ ᐱᖕᒃᓴᓐ ᐅᖃᖅᑐᖅ ᒪᖃᐃᓐᓂᖅ ᓄᖅᑲᖅᑎᑕᐅᓚᐅᕐᓂᖓᓂᒃ ᐱᔾᔪᑎᒋᑉᓗᒋᑦ ᐃᓱᒫᓘᑎ ᐃᓄᐃᑦ 
ᐃᖕᒥᖕᓄᑦ/ᓄᓇᓕᖓᓐᓄᑦ ᓂᕿᒃᓴᐅᓂᐊᖅᑐᓂᒃ ᐱᔪᖕᓇᕐᓂᕆᓇᔭᖅᑕᖏᑦ ᒪᖃᐃᑕᐅᔪᓂᒃ.  ᐊᒥᕐᕋᐃᑦ 
ᐊᒥᓲᔪᖕᓃᖅᐸᓪᓕᐊᓚᐅᕐᒪᑕ 2007-ᒧᐊᓕᖅᑎᓪᓗᒍ.  ᐅᖃᖅᑐᖅ ᐊᕙᑎᓕᕆᔨᒃᑯᑦ 
ᐱᕙᓪᓕᐊᔪᓕᕆᔨᒃᑯᓪᓗ ᐊᖏᖃᑎᖃᓗᒃᑖᓚᐅᖏᓐᓂᖏᓐᓂᑦ 2009-ᒥᑦ ᒪᖃᐃᓐᓂᐅᓐᓂᐊᖅᑐᒧᑦ 
ᑕᐃᒪᓐᓇᒧᓪᓗ ᐊᒥᓲᔪᖕᓃᖅᑕᐅᓚᐅᖅᑐᑦ ᒪᖃᐃᑕᐅᓂᐊᖅᑐᑦ.  ᑭᖑᓪᓕᖅᐹᖑᓚᐅᖅᑐᖅ ᑕᒪᓐᓇ 

ᓂᐅᕕᖅᑕᐅᓂᐊᖅᑐᓂᒃ ᑐᒃᑐᑕᐅᔪᑦ ᓴᓪᓕᕐᒥᑦ.  ᐱᔭᐅᔭᕆᐊᖃᖅᑐᓄᑦ ᓇᓃᓐᓂᖅ (BNL)-ᒧᑦ 
ᓈᓴᐅᓯᕆᓂᐅᔪᓂᑦ ᐃᓚᐅᖃᑕᐅᓚᐅᖏᑦᑐᑦ 2009-ᒥᑦ ᑕᒪᓐᓇ ᐱᔾᔪᑎᒋᑉᓗᒍ. 

5(b) ᓄᓇᕗᒻᒥ ᒐᕙᒪᒃᑯᑦ ᑐᓂᓯᓚᐅᖅᑐᑦ ᑕᒪᐃᓂᒃ ᑕᒪᑐᒧᙶᖓᔪᓂᒃ ᑎᑎᖅᑲᓂᒃ ᐱᔾᔪᑎᒋᔭᖓᓐᓂᒃ 
2007-ᒥᑦ 2009-ᒧᑦ. 

 

6.  ᑕᒪᒃᑯᐊ ᖃᐅᔨᒪᔪᑦ ᓇᓗᓇᐃᖅᓯᔪᑦ ᐃᓚᖏᓐᓂᒃ ᐅᑭᐅᓂᑦ ᐊᐅᓛᕐᓂᐅᔪᓂᒃ ᐃᓄᐃᑦ 
ᐊᖑᓇᓱᒃᑏᑦ ᑐᓂᓯᓚᐅᕐᓂᖏᑦ ᑐᒃᑐᓕᕆᓂᕐᒧᑦ ᑳᓐᑐᕌᒃᖃᖅᑐᓄᑦ ᐅᕙᓘᓃᑦ 
ᑳᓐᑐᕌᖃᖃᑕᐅᔪᓄᑦ ᐱᓕᕆᔨᐅᖏᑦᑐᓄᑦ. 

(a) ᑖᑉᑯᓇᓂ ᐅᑭᐅᖑᔪᓂᑦ, ᓱᓇᓂᒃ ᒪᓕᒃᖢᑎᒃ ᒪᓕᒐᑎᒍᑦ ᐱᒋᐊᕈᖕᓇᖅᑎᑦᑎᔨᐅᔪᓂᒃ 
ᒐᕙᒪᒃᑯᑦ ᐃᓱᒪᒃᓴᖅᓯᐅᕈᑎᖃᓚᐅᖅᐸᑦ ᐊᖑᓇᓱᒃᑎᓂᒃ 

i) ᒪᖃᐃᓐᓂᐊᕐᓗᑎᒃ ᑐᒃᑐᓂᒃ, ᐊᒪᓗ 

ii) ᓂᐅᕕᐊᒃᓴᕆᓗᒋᑦ ᐱᑕᖅᑕᖏᑦ? 

(b) ᑭᐅᔾᔪᑕᐅᔪᖅ a) i)-ᖑᒃᐸᑦ ᓂᐅᕕᐊᒃᓴᖃᕐᓂᕐᒧᑦ ᓂᕐᔪᑎᓂᒃ ᓚᐃᓴᓐᓯ ᐱᔭᐅᓯᒪᕙ 
ᐃᓄᖕᒧᑦ ᐃᓅᔪᒧᑦ ᐊᖑᓇᓱᒃᑎᐅᖏᑦᑐᒧᑦ, ᓇᓗᓇᐃᕐᓗᒍ ᒪᓕᒐᖅ ᐱᒋᐊᖅᑎᑦᑎᓂᕐᒧᑦ 
ᑐᑭᓯᔭᐅᓚᐅᖅᑐᖅ ᐱᔪᖕᓇᖅᑎᑦᑎᓂᕐᒧᑦ ᑳᓐᑐᕌᒃᖃᖅᑎᑕᐅᔪᖅ ᐅᕙᓘᓃᑦ ᑳᓐᑐᕌᒃᖃᖃᑕᐅᔪᑦ 
ᐊᖑᓇᓱᒃᑏᑦ ᒪᖃᐃᓐᓂᕐᒧᑦ ᑕᐃᒪᓐᓇᐃᑦᑐᒃᑯᑦ ᓚᐃᓴᓐᓯᒃᑯᑦ. 

 

ᑭᐅᔾᔪᑎ: 

6(a)&(b) ᒥᔅᑕ ᑳᓂᓕ ᑭᐅᓂᖅ ᐊᔪᖅᑐᖅ ᓂᕐᔪᕆᓯᕆᓂᕐᒧᑦ ᑖᑉᓱᒧᙵ ᐊᐱᖅᑯᑎᒧᑦ 
ᒪᓕᒐᓕᕆᓅᖓᔪᓄᑦ ᐊᒪᓗ ᑐᓂᐅᑎᒋᑉᓗᓂᐅᒃ ᓄᓇᕗᒻᒥ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᖏᓐᓄᑦ.  
ᐅᖃᖅᑐᖅ ᑭᓯᐊᓂ, ᐃᓚᖓᑦ ᐱᔭᕆᐊᖃᕐᓂᐅᔪᖅ ᓈᒻᒪᒃᓯᔭᕆᐊᖃᖃᑦᑕᖅᑐᖅ ᐅᑭᐅᑕᒫᑦ ᒐᕙᒪᒃᑯᓐᓂᑦ 
ᑮᓇᐅᔭᖅᑖᖅᑎᑕᐅᓂᕐᒧᑦ ᑕᐃᒪᐅᑎᑕᐅᓚᐅᖅᑐᖅ ᓂᐅᕕᐊᒃᓴᖃᕐᓂᕐᒧᑦ ᒪᖃᐃᑕᐅᔪᓂᒃ 
ᓇᓗᓇᙱᔾᔪᑕᐅᓚᐅᖅᑐᖅ ᑲᒻᐸᓂ ᐱᔭᐅᓯᒪᔪᖅ ᐆᒪᔪᓕᕆᔨᐊᓛᒃᑯᓐᓄᑦ ᒪᖃᐃᑎᑦᑎᓂᕐᒧᑦ 
ᓂᐅᕕᐊᒃᓴᖃᕐᓂᕐᒧᑦ ᒪᖃᐃᑕᐅᔪᓂᒃ ᓚᐃᓴᓐᓯᒥᒃ ᐊᒪᓗ ᑖᒡᔅᓂᒃ ᓈᒻᒪᒃᑐᓂᒃ ᓈᒻᒪᒃᓯᑎᓐᓂᕐᒧᑦ 
ᒪᖃᐃᑕᐅᔪᓄᑦ ᐸᕐᓇᐅᑎ ᑕᐃᑯᖓ ᐅᑭᐅᒧᑦ.  ᒪᖃᐃᓐᓂᖅ ᑲᔪᓯᔪᖕᓇᓚᐅᖅᑐᖅ ᑭᓯᐊᓂ 
ᒐᕙᒪᒃᑯᓐᓂᑦ ᐃᑲᔪᖅᑕᐅᓂᕐᒧᑦ (ᑕᑯᓗᒍ ᑎᑎᖅᑲᖅ B-32 ᑎᑎᕋᖅᓯᒪᔪᓄᑦ ᐃᑲᔪᖅᑕᐅᓂᐅᔪᓂᒃ 
1995-ᓗ 2002-ᓗ ᐊᑯᓐᓂᖏᓐᓂᑦ) ᐊᐅᓛᖅᑎᓐᓂᕐᒧᑦ ᐅᑭᐅᑕᒫᑦ.  ᐱᔅᓂᓯᒧᑦ 
ᐸᕐᓇᐅᑎᐅᓂᐊᓵᖅᑎᓪᓗᒍ ᐅᑭᐅᒧᑦ ᖃᐃᔪᒧᑦ ᒪᖃᐃᓐᓂᕐᒧᑦ (ᐃᓚᐅᔪᖅ ᒪᖃᐃᓐᓂᕐᒧᑦ ᐸᕐᓇᐅᑎ) 
ᐱᓕᕆᐊᖑᔪᖕᓇᖅᑐᖅ, ᓄᓇᑦᑎᐊᕐᒥᑦ ᒐᕙᒪᒃᑯᑦ/ᓄᓇᕗᒻᒥ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᖏᓐᓄᑦ 
ᐱᓕᕆᔩᑦ ᐱᓕᕆᖃᑎᖃᓚᐅᖅᑐᑦ ᐆᒪᔪᓕᕆᔨᐊᓛᒃᑯᓐᓂᑦ ᑭᒡᓕᓕᐅᕆᓂᕐᒧᑦ ᒪᖃᐃᑕᐅᓂᐊᖅᑐᓂᒃ, 
ᐱᒃᑲᓐᓂᖅᖢᑎᒃ ᐱᔭᐅᔭᕆᐊᓕᖕᓂᒃ ᓄᓇᓕᐅᑉ ᓇᖕᒥᓂᖅ/ᓄᓇᓕᖕᒧᑦ ᒪᖃᐃᑕᐅᔪᑦ ᐃᓱᒪᒋᑉᓗᒋᑦ.  
ᓂᐅᕕᐊᒃᓴᖃᕐᓂᕐᒧᑦ ᓚᐃᓴᓐᓯ ᐊᒪᓗ ᑖᒡᔅ ᐱᑕᖃᙱᑎᓪᓗᒋᑦ ᒥᔅᑕ ᑳᓂᓕ ᐅᖃᓚᐅᖅᑐᖅ 
ᒪᖃᐃᓐᓂᕐᒧᑦ ᑮᓇᐅᔭᖅᑖᖅᑎᑕᐅᓂᖃᔾᔮᖏᓐᓂᖓᓄᑦ. 

ᒥᔅᑕ ᐱᖕᒃᓴᓐ ᐅᖃᒃᑲᓐᓂᓚᐅᖅᑐᖅ ᑐᑭᓯᐊᓂᕆᔭᖓᓂᒃ ᐱᓕᕆᖃᑎᒌᖕᓂᕆᔭᖏᑦ ᑲᒻᐸᓂᐅᑉ ᐊᒪᓗ 
ᒪᖃᐃᑏᑦ ᐊᔾᔨᒌᖏᖃᑦᑕᕐᓂᖏᓐᓄᑦ ᐅᑭᐅᑕᒫᑦ – ᐃᓛᓐᓂᒃᑯᑦ ᐱᓕᕆᔨᐅᕙᒃᖢᑎᒃ ᐃᓛᓐᓂᒃᑯᓪᓗ 
ᑳᓐᑐᕌᖃᖅᑑᕙᒃᖢᑎᒃ.  ᑭᓯᐊᓂ ᑕᐃᒪᓐᓇᐃᑲᓗᐊᖅᑎᓪᓗᒍ ᐱᓕᕆᖃᑎᒌᖕᓂᐅᔪᖅ, ᐅᖃᖅᑐᖅ 
ᓄᓇᕗᒻᒥ ᒐᕙᒪᒃᑯᑦ ᑕᐅᑐᒃᑕᖓᒍᑦ ᒪᖃᐃᑏᑦ ᑕᐃᒪᓐᓇᐃᓕᐅᓚᐅᕐᒪᑕ ᑲᒻᐸᓂ ᐱᔾᔪᑎᑉᓗᒍ 
ᑖᑉᑯᓄᙵᓗ ᖃᓄᐃᓕᐅᖁᔭᐅᑉᓗᑎᒃ ᐊᐅᓚᑕᐅᑉᓗᑎᒡᓗ.  ᓱᖁᑕᐅᓚᐅᖏᑦᑐᖅ 

5 
 



  

ᐱᓕᕆᔨᐅᓚᐅᕋᓗᐊᖅᐸᑕ ᑳᓐᑐᕌᒃᖃᖅᑑᓚᐅᕋᓗᐊᖅᐸᑕᓗ, ᑕᐃᒪᓐᓇᐃᓕᐅᕐᓂᖃᓚᐅᖅᑐᑦ 
ᐱᔾᔪᑎᑉᓗᒋᑦ ᑲᒻᐸᓂ, ᐱᔾᔪᔾᔨᔨᐅᑉᓗᑎᒃ, ᑐᖁᕋᐃᓂᕐᒧᑦ ᑐᒃᑐᓂᒃ ᖃᓄᐃᓕᐅᖁᔭᐅᓂᑎᒃ ᐊᑐᕐᓗᑎᒃ 
ᐊᒪᓗ ᓂᕿᓕᕆᕝᕕᖕᒧᑦ ᐊᒡᔭᕐᓗᒋᑦ ᐱᕕᖃᕐᓂᐅᑎᑕᐅᔪᒥᑦ.   ᐊᖑᓇᓱᒃᑏᑦ ᓂᐅᕕᐊᒃᓴᖃᓚᐅᖏᑦᑐᑦ 
ᓂᕿᓂᒃ.  ᐊᑭᓕᖅᑕᐅᓚᐅᖅᑐᑦ ᐊᒡᔭᖅᓯᓂᖏᓐᓄᑦ ᐃᓗᐃᑑᑉᓗᒍ ᓂᕿᓕᕆᕝᕕᖕᒧᑦ.  

ᑐᒃᑐᓂᒃ ᒪᖃᐃᓐᓂᖅᑕᖃᓚᐅᖅᑐᖅ ᐱᔪᖕᓇᖅᑎᑕᐅᓂᒃᑯᑦ ᓂᐅᕕᐊᒃᓴᖃᕐᓂᕐᒧᑦ ᓂᕐᔪᑎᓂᒃ 
ᓚᐃᓴᓐᓯᒧᑦ ᐊᒪᓗ ᑐᒃᑐᐃᑦ ᑐᖁᑕᐅᔪᓗᒃᑖᑦ ᑖᒡᖃᓚᐅᖅᑐᑦ ᑖᑉᑯᐊ ᑐᓂᐅᑕᐅᓚᐅᖅᑐᑦ ᑲᒻᐸᓂᒧᑦ 
ᐆᒪᔪᓕᕆᔨᐊᓛᒃᑯᓐᓂᑦ ᒪᓕᒃᖢᒍ ᓂᐅᕕᐊᒃᓴᖃᕐᓂᕐᒧᑦ ᒪᖃᐃᑕᐅᔪᓂᒃ ᐱᔅᓂᓯᒧᑦ ᐸᕐᓇᐅᑎ.  

ᒪᓕᒐᓂᒃ ᐱᔪᖕᓇᖅᑎᑦᑎᔪᖅ ᐋᕿᒃᓯᓂᐅᔪᒧᑦ ᐊᓱᐊᖑᓚᐅᖅᑐᖅ 1999-ᒥᑦ ᓄᓇᑦᑎᐊᑉ 
ᒐᕙᒪᒃᑯᖏᓐᓂᑦ ᓄᓇᕗᒻᒥ ᒐᕙᒪᒃᑯᓐᓄᑦ ᐊᒪᓗ ᐊᓯᐊᒃᑲᓐᓂᕆᑉᓗᓂ 2005-ᒥᑦ ᓄᓇᕗᒻᒥ ᒐᕙᒪᒃᑯᑦ 
ᓂᕐᔪᓯᕆᓂᕐᒧᑦ ᐱᖁᔭᖓᑦ ᐊᑐᓕᕐᒪᑦ.  ᑕᒪᑐᒥᙵᑦ ᐱᓕᕆᓂᐅᓚᐅᖅᑐᒧᑦ ᐃᓚᐅᓚᐅᖅᑐᖅ 
ᐋᕿᒃᓯᓂᕐᒥᒃ ᑕᒪᐃᓄᑦ ᐱᑕᕆᔭᐅᔪᖕᓇᕐᓂᐊᖅᑐᓂᒃ, ᐊᑐᖅᖢᒍ ᓂᐅᕕᐊᒃᓴᖃᕐᓂᖅ ᓂᕐᔪᑎᓂᒃ 
ᒪᓕᒐᕋᓛᑦ, ᐊᒪᓗ ᓚᐃᓴᑖᖅᑎᕆᓂᖅ ᒪᓕᒃᖢᒋᑦ ᓂᕐᔪᓯᕆᓂᕐᒧᑦ ᐱᔅᓂᓯᖃᕐᓂᕐᒧᑦ ᒪᓕᒐᕋᓛᑦ ᑖᑉᑯᐊ 
ᑐᓂᓯᔪᑦ ᐱᔪᖕᓇᖅᑎᑦᑎᓂᕐᒥᒃ ᑐᓂᓯᓂᕐᒧᑦ ᓂᐅᕕᐊᒃᓴᖃᕐᓂᕐᒧᑦ ᓂᕐᔪᑎᓂᒃ ᓚᐃᓴᓐᓯᒥᒃ ᐊᑐᓂ 
ᐅᑭᐅᕐᒥᑦ ᓂᐅᕕᐊᒃᓴᖃᕐᓂᐊᕐᓂᕐᒧᑦ ᒪᖃᐃᓐᓂᖅᑕᖃᕌᖓᑦ.  ᒪᓕᒃᖢᒍ ᐃᓚᒋᔭᐅᔪᖅ 23 
ᐱᔅᓂᓯᖃᕐᓂᕐᒧᑦ ᒪᓕᒐᕋᓛᑦ ᓄᓇᓕᖕᒥᑦ ᐆᒪᔪᓕᕆᔨᐅᓛᒃᑯᑦ ᐱᔪᖕᓇᖅᑎᑦᑎᓂᖃᓚᐅᖅᑐᑦ 
ᑐᓂᓯᓂᕐᒧᑦ ᐅᕙᓘᓃᑦ ᐱᑎᑦᑎᖏᓐᓂᕐᒧᑦ ᓂᐅᕕᐊᒃᓴᖃᕐᓂᐊᕐᓂᕐᒧᑦ ᑖᒡᔅᓂᒃ ᑲᒻᐸᓂᒧᑦ ᑲᒻᐸᓂᐅᔪᖅ 
ᒪᖃᐃᓂᖃᕐᓂᐊᖅᖢᑎᒃ.  ᐅᑭᐅᑕᒫᑦ ᓂᐅᕕᐊᒃᓴᖃᕐᓂᐊᕐᓂᕐᒧᑦ ᒪᖃᐃᓐᓂᖅᑕᖃᕌᖓᑦ ᓄᓇᑦᑎᐊᕐᒥᑦ 
ᒐᕙᒪᒃᑯᑦ/ᓄᓇᕗᒻᒥ ᒐᕙᒪᒃᑯᑦ ᓂᐅᕕᐊᒃᓴᖃᕐᓂᐊᓂᕐᒧᑦ ᒪᖃᐃᑎᑦᑎᓂᖅ ᐊᖏᔪᒥᒃ 
ᐊᒃᑐᖅᓯᓂᖃᖅᑎᑦᑎᑦᑕᐃᓕᖃᑦᑕᖅᑕᖓᑦ ᓄᓇᓕᐅᑉ ᒪᖃᐃᑦᑕᕆᐊᖃᖅᑕᖏᓐᓂᒃ.  
ᐆᒪᔪᓕᕆᔨᐊᓛᒃᑯᑦ, ᑕᐃᒪᓐᓇᐃᓕᐅᕐᓂᖅᑕᖃᕌᖓᑦ, ᑭᖑᓪᓕᖅᐹᒃᑯᑦ ᐃᓱᒪᓕᐅᕆᓂᖃᖃᑦᑕᖅᑐᑦ 
ᖃᑉᓯᓂᒃ ᓂᐅᕕᐊᒃᓴᖃᕐᓂᐊᕐᓂᕐᒧᑦ ᑖᒡᔅᓂᒃ ᑐᓂᓯᓂᐊᕐᒪᖔᑕ ᑲᒻᐸᓂᒧᑦ. 

  

7.  ᓇᓗᓇᐃᖅᓯᒋᑦᑎ ᑖᑉᑯᐊ ᖃᐅᔨᒪᔪᑦ ᖃᓄᖅ ᑐᑭᖃᕐᒪᖔᑕ ᐱᔾᔪᑎᖃᕌᖓᑕ 
“ᓂᐅᕕᐊᒃᓴᖃᕐᓂᖅ” ᒪᖃᐃᓂᕐᒧᑦ ᑐᓂᔭᐅᔪᑦ ᓂᕿᓕᕆᕝᕕᖕᒧᑦ.  (ᓄᓇᕗᒻᒥ ᒐᕙᒪᒃᑯᓐᓄᑦ 
ᑐᓂᐅᑕᐅᔪᑦ ᐅᑉᓗᒥᒧᑦ ᓇᓗᓇᐃᖅᓯᓯᒪᙱᑦᑐᑦ “ᓂᐅᕕᐊᒃᓴᖃᕐᓂᖅ”-ᒥᒃ, ᐊᒪᓗ 
ᐊᑐᖃᑦᑕᖅᖢᒍ ᐊᓯᐊᒍᑦ ᐊᓯᖏᓐᓂᑦ.  ᐊᓯᖏᓐᓂᑦ ᐊᑐᖅᑕᐅᖃᑦᑕᖅᑐᖅ, ᓱᓇᐅᕙ, 
ᖃᓄᐃᑑᓂᖏᓐᓂᒃ ᐅᖃᐅᓯᖃᕐᓂᕐᒧᑦ ᒪᖃᐃᑕᐅᔪᓂᒃ ᓂᐅᕕᐊᒃᓴᖃᕐᓂᖅ (ᓲᕐᓗ, 
ᐊᑐᖅᑕᐅᓂᖓ ᓄᓇᑦᑎᐊᕐᒥᑦ ᓂᕐᔪᑏᑦ ᒥᒃᓵᓄᑦ ᒪᓕᒐᓕᐊᖅ ᑕᐃᑉᓱᒪᓂᒧᑦ);  ᒪᖃᐃᑕᐅᔪᓂᒃ 
ᓂᐅᕕᐊᒃᓴᖃᕐᓂᖅ ᖁᓛᓂ ᓇᓗᓇᐃᔭᖅᑕᐅᓯᒪᙱᑦᑐᖅ ᖃᑉᓯᐅᓂᖏᑦ; ᒪᖃᐃᓐᓂᖅ 
ᐊᐅᓚᖅᑎᑦᑎᓂᕐᒧᑦ ᓄᓇᕗᒻᒥᑦ; ᐊᒪᓗ ᒪᖃᐃᓐᓂᖅ ᓂᐅᕕᐊᒃᓴᖃᕐᓂᕐᒧᑦ ᐃᓚᒋᔭᐅᔪᖅ 
ᓇᓗᓇᐃᔭᖅᑕᐅᓯᒪᙱᓐᓂᕐᒧᑦ – ᐃᒪᖅᑳ ᐱᓕᕆᕝᕕᒡᔪᐊᕐᒧᑦ? - ᐱᓕᕆᐊᖑᕙᓪᓕᐊᕝᕕᖕᒧᑦ, 
ᓂᐅᕕᐊᒃᓴᐅᒐᓗᐊᖅᐸᑦ ᓄᓇᕗᒻᒥᑦ ᓄᓇᕗᑦ ᓯᓚᑖᓂᓘᓃᑦ.) 

 

ᑭᐅᔾᔪᑎ: 

ᒥᔅᑕ ᑳᓂᓕ ᑭᐅᓂᖅ ᐊᔪᖅᑐᖅ ᒪᓕᒐᓕᒎᖓᔪᑎᒍᑦ ᑖᑉᓱᒧᙵ ᐊᐱᖅᑯᑎᒧᑦ.  ᑐᑭᓯᐊᓂᕆᔭᖓ 
ᑲᒻᐸᓂᐅᔪᑦ ᑮᓇᐅᔭᓄᑦ ᑐᒃᓯᕋᖅᑐᑦ ᒐᕙᒪᒃᑯᓐᓂᑦ ᐊᐅᓛᖅᑎᑦᑎᓂᕐᒧᑦ ᓂᐅᕕᐊᒃᓴᐅᓂᐊᖅᑐᓂᒃ 
ᒪᖃᐃᑕᐅᔪᓂᒃ ᐊᑐᓂ ᐅᑭᐅᒥᑦ ᐱᔭᐅᔭᕆᐊᖃᓚᐅᖅᑐᑦ ᓂᐅᕕᐊᒃᓴᖃᕐᓂᕐᒧᑦ ᓂᕐᔪᑎᓂᒃ ᓚᐃᓴᓐᓯᒥᒃ 
ᖃᓄᐃᖓᔭᕆᐊᖃᖅᐸᒌᕆᐊᖃᕐᓂᖏᓐᓄᑦ ᒐᕙᒪᒃᑯᓐᓂᑦ ᑮᓇᐅᔭᑎᒍᑦ ᐃᑲᔪᖅᑕᐅᓂᐊᕐᓗᑎᒃ. 

ᒥᔅᑕ ᐱᖕᒃᓴᓐ ᐅᖃᖅᑐᖅ ᑐᓂᓯᓂᖅ ᑭᐅᔾᔪᑎᒥᒃ ᐊᔪᕐᓂᕋᖅᖢᓂ ᐊᐱᖅᑯᑕᐅᔪᒧᑦ.  
ᓱᓇᓗᒃᑖᒨᖓᓗᐊᕐᒪᑦ.  ᒪᓕᒐᖅ ᐱᔾᔪᑎᖃᖅᑐᖅ ᓂᐅᕕᐊᒃᓴᖃᕐᓂᕐᒧᑦ ᒪᖃᐃᑕᐅᔪᓂᒃ 

ᐊᓯᐊᖑᓚᐅᖅᑐᑦ ᓅᑉᐸᓪᓕᐊᓂᕐᒥᑦ ᓄᓇᑦᑎᐊᑉ ᒐᕙᒪᒃᑯᖏᓐᓂᑦ ᓄᓇᕗᒻᒥ ᒐᕙᒪᒃᑯᓐᓄᑦ 1999-ᒥᑦ 
ᐊᒪᓗᒃᑲᓐᓂᖅ 2005-ᒥᑦ.  ᐊᒪᓗ NLCA-ᑕᐅᖅ ᐊᑐᖃᑦᑕᖅᑐᖅ ᑖᑉᓱᒥᙵᑦ ᑐᑭᒥᑦ ᐊᒪᓗ 
ᐊᒃᑐᖅᓯᓂᖃᖅᖢᓂ ᐅᕙᓘᓃᑦ ᐊᒃᑐᐊᓂᖃᖅᖢᓂ ᒪᓕᒐᕐᒥᑦ.  ᐱᑕᖃᙱᑎᓪᓗᒋᑦ 
ᖃᓄᐃᓕᐅᕐᓂᓪᓚᑦᑖᖑᓚᐅᖅᑐᑦ ᐊᒪᓗ ᖃᖓᒃᑰᓚᐅᕐᓂᖏᑦ ᑭᐅᓂᖅ ᐊᔪᕐᓇᖅᑐᖅ ᐊᐱᖅᑯᑎᒥᑦ. 

 

8.  (a) ᑖᑉᑯᐊ ᖃᐅᔨᒪᔪᑦ ᓇᓗᓇᐃᖅᐸᑦ ᒪᖃᐃᑏᑦ ᐊᑭᓕᖅᑕᐅᓚᐅᕐᓂᖏᓐᓄᑦ ᐊᑕᐅᓯᕐᒧᑦ 
ᑐᒃᑐᒧᑦ? (ᐋᒃᑲᐅᒃᐸᑦ, ᐅᖃᐅᓯᐅᓕ ᓱᓇᒥᒃ ᐊᑐᖅᖢᑎᒃ ᖃᐅᔨᒪᔪᑦ ᖃᓄᖅ 
ᐊᑭᓕᖅᑕᐅᓚᕐᒪᖔᑐ). 

(b) ᑖᑉᑯᐊ ᖃᐅᔨᒪᔪᑦ ᓇᓗᓇᐃᖅᐸᑕ ᒪᖃᐃᑏᑦ ᐊᑭᓕᖅᑕᐅᓚᐅᕐᓂᖏᓐᓄᑦ 
ᐊᑕᐅᓯᐅᓈᖃᑦᑕᖅᖢᒋᑦ ᑐᒃᑐᒧᑦ, ᐅᖃᐅᓯᐅᓕ ᖃᓄᑎᒋᐅᓚᐅᕐᒪᖔᑦ ᐊᑭᓕᐅᑎ 
ᖃᓄᐃᓕᐅᖁᔭᐅᓂᕐᒥᑦ ᖃᐅᔨᒪᔪᑦ ᐅᖃᖅᑐᑦ “ᓇᓂ ᐅᕙᓘᓃᑦ ᖃᓄᖅ 
ᓯᖅᑯᖅᑎᑦᑕᕆᐊᖃᕐᒪᖔᑦ ᑐᒃᑐ”, ᐃᓚᐅᓗᓂ ᑐᒃᑐ ᓂᐊᖁᒃᑯᑦ ᓯᖅᑯᖅᑎᑕᐅᓚᐅᕐᒪᖔᑦ, 
ᑐᐃᖓᒍᑦ, ᐅᕙᓘᓃᑦ ᓈᖓᒍᑦ, ᐊᒪᓗ ᑐᓂᓯᓗᑎᒃ ᐆᒃᑐᕋᐅᑎᒥᒃ ᑕᐃᒪᓐᓇᐃᑐᖃᖅᐸᑦ 
ᐊᑭᓕᐅᑕᐅᔪᑦ ᐊᔾᔨᒌᖏᖃᑦᑕᓚᐅᕐᒪᖔᑕ. 

 

ᑭᐅᔾᔪᑎ: 

8(a) ᑕᒪᕐᒥᒃ ᖃᐅᔨᒪᔪᑦ ᑭᐅᓯᐊᓂᖕᓂᖅ ᐊᔪᓚᐅᖅᑐᑦ ᑖᑉᓱᒧᙵ ᐊᐱᖅᑯᑎᒧᑦ.  15-ᓄᑦ ᐅᑭᐅᓄᑦ 
ᐊᐅᓛᕐᓂᖃᓚᐅᖅᑐᖅ ᐊᒪᓗ ᑕᓪᓕᒪᓂᒡᓘᓃᑦ ᐊᕐᕕᓂᓕᖕᓂᓪᓘᓃᑦ ᐊᐅᓛᖅᑎᑦᑎᔨᖃᖅᖢᑎᒃ.  
ᐱᔅᓂᓯᒧᑦ ᐸᕐᓇᐅᑏᑦ ᐊᒪᓗ ᒪᖃᐃᓐᓂᕐᒧᑦ ᐸᕐᓇᐅᑏᑦ ᐊᔾᔨᒌᖏᖅᑲᑦᑕᓚᐅᖅᑐᑦ ᐅᑭᐅᑕᒫᑦ 
ᐱᓕᕆᔨᒋᔭᐅᔪᓪᓗᑉᑕᐅᖅ.  ᖃᐅᔨᒪᔪᑦ ᐅᔾᔨᕈᓱᙱᑦᑐᑦ ᓱᓇᓄᑦ ᑐᕌᖓᔪᓄᑦ 
ᑳᓐᑐᕌᒃᓕᐅᖅᑕᐅᖃᑦᑕᖅᑐᓂᒃ ᐅᑉᓗᑕᒫᕐᒨᖓᔪᓂᒡᓗ ᐊᐅᓚᑦᑎᓂᐅᔪᑦ ᐋᕿᒃᑕᐅᓯᒪᔪᑦ 
ᖃᓄᐃᓕᐅᕆᐊᖃᕐᓂᖏᓐᓄᑦ ᐊᖑᓇᓱᒃᑏᑦ. 

ᒥᔅᑕ ᐱᖕᒃᓴᓐ ᐅᖃᖅᑐᖅ ᑐᑭᓯᐊᒐᒥ ᐃᓗᐃᑐᖅ ᑐᒃᑐ ᓯᖅᑯᖅᑎᑕᐅᔪᖅ ᓇᐅᑯᑦ 
ᓯᖅᑯᖅᑎᖁᔭᐅᓂᖏᑦᑎᒍᑦ ᐊᒡᔭᖅᑕᐅᔭᕆᐊᖃᓚᐅᖅᑐᑦ ᓂᕿᓕᕆᕝᕕᖕᒧᑦ ᒪᓕᒃᖢᒋᑦ ᑲᓇᑕᒥᑦ 
ᓂᕿᓂᒃ ᖃᐅᔨᓴᐃᔩᑦ (CFIA) ᐱᔭᕆᐊᖃᕐᓂᕆᔭᖏᑦ.  ᑎᑎᖅᑲᖅ B-1 ᒪᒃᐱᖅᑐᒐᖅ 19 ᐅᖃᖅᓯᒪᔪᖅ 
ᐃᓗᐃᑐᖅ, ᖁᐊᖑᙱᑦᑐᖅ, ᓂᐊᖁᐊᒍᑦ ᖁᖓᓯᓂᖓᒍᓪᓘᓃᑦ ᓯᖅᑯᖅᑎᑕᐅᔪᑦ 
ᐊᒡᔭᖅᑕᐅᔭᕆᐊᖃᓚᐅᖅᑐᑦ ᓂᕿᓕᕆᕝᕕᖕᒧᑦ.  ᐊᖑᓇᓱᒃᑏᑦ ᐊᑭᓕᖅᑕᐅᓂᖃᕈᖕᓇᓚᐅᖅᑐᑦ 
ᐅᑉᓗᑕᒫᖅᓯᐅᑎᒃᑯᑦ ᐅᕙᓘᓃᑦ ᐊᑕᐅᓯᐅᑦᑕᖅᖢᒍ ᑐᒃᑐᒃᑯᑦ, ᑲᒻᐸᓂᐅᑉ ᐊᐅᓛᕐᓂᕆᔭᖓᓄᑦ 
ᐱᔅᓂᓯᖓᑕ ᐸᕐᓇᐅᑎᖓ ᒪᓕᒃᖢᒍ. 

8(b) ᖃᐅᔨᒪᔪᑦ ᑭᐅᓂᖅ ᐊᔪᖅᑕᖓᑦ “ᖃᓄᑎᒋᐅᓚᐅᕐᒪᖔᑦ ᐊᑭᓕᐅᑎ ᖃᓄᐃᓕᐅᖁᔭᐅᓂᕐᒥᑦ 
ᖃᐅᔨᒪᔪᑦ ᐅᖃᖅᖓᑦᑎᒍᑦ...”  ᑕᒪᕐᒥᒃ ᐅᖃᖅᑐᑦ ᑐᑭᓯᐊᓂᕆᔭᑎᒃ ᑐᒃᑐᐃᑦ 
ᓂᕿᓕᕆᕝᕕᖕᒧᐊᖅᑕᐅᔪᑦ ᑎᑭᐅᑎᙱᑦᑐᑦ CFIA-ᑯᑦ ᐊᑐᕆᐊᖃᖅᑎᑕᖏᓐᓄᑦ (ᓲᕐᓗ ᓈᖓᒍᑦ 
ᓯᖅᑯᖅᑎᑕᐅᓯᒪᔪᑦ ᐅᕙᓘᓃᑦ ᖁᐊᖑᔪᑦ) ᐱᔭᐅᖃᑦᑕᓚᐅᖏᑦᑐᑦ ᐊᒪᓗ 
ᐃᒋᑕᐅᕙᓪᓕᐊᔪᓄᐊᖅᑕᐅᑉᓗᑎᒃ.  ᐅᖃᕈᖕᓇᙱᑦᑐᒍᑦ ᐊᑭᓕᐅᑕᐅᓇᔭᓚᐅᖅᑐᑦ 
ᐊᑭᓕᐅᑕᐅᓚᐅᖏᒻᒪᖔᑖ ᑕᐃᒪᓐᓇᐃᑦᑕᕌᖓᑦ – ᐊᑭᓕᐅᑕᐅᔪᑦ ᐊᑕᐅᓯᕐᒧᑦ ᑐᒃᑐᑕᐅᔪᒨᖓᔭᕌᖓᑦ.  
ᒪᖃᐃᓐᓂᕐᒧᑦ ᐸᕐᓇᐅᑏᑦ ᐅᖃᖅᓯᒪᖃᑦᑕᖅᑐᑦ ᖃᓄᖅ ᑐᖁᑕᐅᔪᑐᐃᓐᓇᐃᑦ 
ᐱᔭᐅᖃᑦᑕᕐᓂᐊᕐᓂᖏᓐᓄᑦ. 

ᑐᙵᕕᒃᑯᑦ ᐊᐱᖅᑯᑎᖏᑦ ᖃᐅᔨᒪᔪᑦ ᐅᖃᖅᑕᖏᑦᑕ ᓯᑏᕕ ᐱᖕᒃᓯᓐ ᒥᒃᓵᓄᑦ -  

 

9.  1997 ᓇᓕᐊᖕᓂᑦ ᑕᖅᑭᒥᐅᓚᐅᖂᖅᐸ ᒥᔅᑕ ᐱᖕᒃᓴᓐ ᐱᓕᕆᓂᖃᖃᑕᐅᓕᓚᐅᕐᒪᖔᑦ 
ᓴᓪᓕᕐᓂᑦ ᑐᒃᑐᓂᒃ ᒪᖃᐃᑎᑦᑎᓂᕐᓂᑦ ᓂᕿᓕᕆᕝᕕᖕᒧᐊᕐᓂᐊᖅᑐᓂᒃ? (ᓄᓇᕗᒻᒥ ᒐᕙᒪᒃᑯᑦ 
ᑎᑎᖅᑲᖏᑦᑕ ᐅᖃᖅᓯᒪᓂᖏᑦᑎᒍᑦ, ᐅᑭᐅᑉ ᐃᓗᐊᓂᑦ ᐊᐅᓛᕐᓂᐅᔪᖅ ᔫᓂ 
ᓯᕗᓂᐊᓂᐅᒐᔪᓚᐅᖅᑐᖅ ᐊᑐᓂ ᐅᑭᐅᓂᑦ.) 

 

ᑭᐅᔾᔪᑎ: 

ᒥᔅᑕ ᐱᖕᒃᓴᓐ ᑭᐅᓯᓂᖅ ᐊᔪᖅᑐᖅ ᑖᑉᓱᒧᙵ ᐊᐱᖅᑯᑎᒧᑦ.    ᑲᒻᐸᓂᐅᔪᖅ 
ᒪᖃᐃᑎᑦᑎᓂᖃᕐᓂᐊᖅᑐᖅ ᑐᒃᓯᕋᐅᓯᐅᕐᒪᑦ ᓂᐅᕕᐊᒃᓴᖃᕐᓂᕐᒧᑦ ᒪᖃᐃᑕᐅᔪᓂᒃ 
ᓚᐃᓴᓐᓯᐅᓕᕌᖓᐅᓇᔭᖅᑐᖅ.  ᒥᔅᑕ ᐱᖕᒃᓴᓐ ᕿᒥᕐᕈᓂᕐᒥᑦ ᐃᓚᐅᖃᑕᐅᓚᐅᖅᑐᖅ ᐊᒪᓗ 
ᓈᒻᒪᒋᑉᓗᒋᑦ ᑕᒪᒃᑯᐊ ᓚᐃᓴᓐᓰᑦ ᑭᓯᐊᓂ ᖃᖓᐅᓚᐅᕐᓂᖓᓂᒃ ᕿᒥᕐᕈᓂᐅᔪᑦ 
ᐊᔾᔨᒌᖃᑦᑕᓚᐅᖏᒻᒪᑕ ᐅᑭᐅᑕᒫᑦ.  ᕿᒥᕐᕈᓂᖅ ᓚᐃᓴᓐᓯᒥᒃ 1996-97-ᒧᑦ ᒪᖃᐃᑎᑦᑎᓂᕐᒧᑦ 1996 
ᓄᙳᐊᓂᐅᓇᔭᓚᐅᖅᑐᒃᓴᐅᔪᖅ ᐅᕙᓘᓃᑦ 1997 ᐱᒋᐊᓕᓵᖅᑎᓪᓗᒍᒥᑦ. 

 

10.  ᖃᐅᔨᒪᔪᖅ ᐅᖃᐅᓯᖃᕈᖕᓇᖅᐸ ᐱᒋᐊᕐᓂᐅᓚᐅᖅᑐᒥᑦ, ᖃᖓᓪᓚᑦᑖᖅ ᐊᒪᓗ ᑐᑭᖓᓂᒃ 
ᑎᑎᖅᑲᐃᑦ ᐊᑐᖅᑕᐅᔭᕆᐊᖃᖅᑐᑦ ᓄᓇᕗᒻᒥ ᒐᕙᒪᒃᑯᓐᓄᑦ ᑕᐃᑉᑯᓇᓂᐅᖏᑦᑐᖅ ᐊᑎᖓ 
ᑕᑯᒃᓴᐅᔪᓂᑦ? ᐄᖑᒃᐸᑦ, ᑎᑎᕋᕐᓗᒋᑦ ᑎᑎᖅᑲᐃᑦ ᐅᖃᐅᓯᕆᔾᔪᑎᒋᔪᖕᓇᖅᑕᖏᑦ (ᐅᕙᓘᓃᑦ, 
ᐊᔪᕐᓇᙱᓐᓂᖅᓴᐅᒃᐸᑦ, ᑎᑎᖅᑲᐃᑦ ᐅᖃᐅᓯᕆᓂᖅ ᐊᔪᖅᑕᖏᑦ). 

 

ᑭᐅᔾᔪᑎ:   

ᒥᔅᑕ ᐱᖕᒃᓴᓐ ᑭᒡᒐᖅᑐᐃᔨᐅᔪᖅ ᓯᕗᓪᓕᖅᐹᖑᔪᖅ ᓄᓇᕗᒻᒥ ᒐᕙᒪᒃᑯᓐᓄᑦ ᐊᒪᓗ ᐱᔾᔪᔾᔨᔨ.  
ᐅᖃᓪᓚᐅᓯᖃᕈᖕᓇᖅᑐᖅ ᑕᒪᓗᒃᑖᕐᒥᒃ ᑎᑎᖅᑲᙳᖅᑎᑕᐅᓚᐅᖅᑐᓂᒃ ᓄᓇᕗᒻᒥ ᒐᕙᒪᒃᑯᓐᓄᑦ 
ᑐᖅᑯᖅᓯᒪᔭᖏᓐᓂᙶᖅᑐᓂᒃ. 

 

11.  ᒥᔅᑕ ᐱᖕᒃᓴᓐ ᑐᑭᓯᐊᓂᖓ, ᑎᑎᖅᑲᓕᕆᓂᐅᑎᓪᓗᒍ, ᑲᒻᐸᓂᐅᔪᖅ ᐅᕙᓘᓃᑦ 
ᑲᑐᔾᔨᖃᑎᒌᖑᔪᖅ ᐱᓕᕆᐊᓕᒃ ᒪᖃᐃᑎᑦᑎᓂᕐᒥᒃ ᑖᒡᔅᑖᕈᖕᓇᓚᐅᖅᐸᑦ ᓱᓕ 
ᐊᐅᓛᕈᖕᓇᕐᓂᐊᕐᓗᓂ ᐆᒪᔪᓕᕆᔨᐊᓛᒃᑯᑦ ᑐᓂᓯᔪᒪᓚᐅᖏᑉᐸᑕ?  ᐄᖑᒃᐸᑦ, ᓇᓗᓇᐃᕆᑦ 
ᐱᑎᑦᑎᓂᐅᔪᓂᒃ ᒪᓕᒃᖢᒋᑦ ᒪᓕᒐᕋᓛᑦ ᐅᕙᓘᓃᑦ ᐱᖁᔭᖅ ᓄᓇᕗᒻᒥ ᒐᕙᒪᒃᑯᑦ 
ᐊᑐᕋᔭᓚᐅᖅᑕᖓᓐᓂᒃ ᑐᓂᓯᓂᕐᒧᑦ ᑖᒡᔅᓂᒃ, ᐊᒪᓗ ᐅᖃᐅᓯᕆᓗᒋᑦ ᐅᑭᐅᖏᑦ 
ᑕᐃᒪᓐᓇᐃᓚᐅᖅᐸᑦ. 

 

ᑭᐅᔾᔪᑎ: 

ᑎᑎᕋᖅᓯᒪᓂᖓᑐᑦ ᑭᐅᔾᔪᑎᒥᑦ 6, ᒪᓕᒐᖅ ᐊᒪᓗ ᒪᓕᒐᓕᕆᓂᐅᔪᖅ ᐊᑐᖅᑐᖅ ᓂᐅᕕᐊᒃᓴᐅᓂᕐᒧᑦ 
ᒪᖃᐃᑎᑦᑎᓂᖅ ᓴᓪᓕᕐᒥᑦ ᐊᓯᐊᖑᓚᐅᕐᒪᑦ ᑕᐃᒪᙵᓂᑦ.  ᑭᓯᐊᓂ, ᑕᒪᓗᒃᑖᒥᖅᑲᔭᖅ, ᒪᓕᒃᖢᒍ 

ᐃᓚᒋᔭᐅᔪᖅ 23 ᓂᕐᔪᓯᕆᓂᕐᒧᑦ ᐱᔅᓂᓯᖃᕐᓂᕐᒧᑦ ᒪᓕᒐᕋᓛᓂᑦ, ᐆᒪᔪᓕᕆᔨᐊᓛᒃᑯᑦ 
ᐱᔪᖕᓇᖅᑎᑦᑎᓂᖃᖅᑐᑑᓚᐅᖅᑐᑦ ᓂᐅᕕᐊᒃᓴᖃᕐᓂᐊᕐᓂᕐᒧᑦ ᑖᒡᔅ ᑐᓂᐅᑕᐅᔪᖕᓇᕐᒪᖔᑕ ᐋᒃᑲᓘᕝᕙ. 

 

12.  ᒥᔅᑕ ᐱᖕᒃᓴᓐ “ᐅᖃᕐᓂᐊᖅᑐᖅ... ᖃᑉᓯᐅᓂᖏᑦ ᐱᑕᕆᔭᐅᔪᖕᓇᖅᑐᑦ ᒪᓕᒐᕋᓛᓂᑦ 
ᖁᑦᑎᒃᑐᒻᒪᕆᐊᓘᓚᐅᖅᑐᖅ, ᒥᒃᖠᒋᐊᕋᑕᓕᖅᖢᓂ 6000 ᓂᕐᔪᑎᓄᑦ, ᑭᓯᐊᓂ ᐊᑐᓂ 
ᐅᑭᐅᖑᔪᒥ ᐊᕙᑎᓕᕆᔨᒃᑯᓐᓄᑦ ᐱᓕᕆᔩᑦ ᐱᓕᕆᖃᑎᖃᓚᐅᖅᑐᑦ ᐆᒪᔪᓕᕆᔨᐊᓛᒃᑯᓐᓂᑦ 
ᐊᒪᓗ ᐃᓱᒪᓕᐅᖅᖢᑎᒃ ᖃᑉᓯᑦ ᑐᒃᑐᑕᕆᔭᐅᔪᖕᓇᕐᒪᖔᑕ ᐊᑐᖅᖢᑎᒃ ᓂᕐᔪᑏᑦ ᒥᒃᓵᓄᑦ 
ᐊᐅᓚᑦᑎᓂᕐᒥᑦ ᐊᒪᓗ ᐱᔅᓂᓯᒧᑦ ᐃᓱᒪᒃᓴᖅᓯᐅᕆᔭᐅᔪᓂᒃ.”  ᐱᑕᕆᔭᐅᔪᖕᓇᖅᑐᑦ 
ᐅᖓᑕᐅᑎᓚᐅᖅᐸ ᐱᑕᕆᔭᐅᔪᖕᓇᖅᑎᑕᐅᔪᒥᑦ, ᐊᑐᖅᖢᒍ ᓂᕐᔪᓯᕆᓂᕐᒧᑦ ᐊᐅᓚᑦᑎᓂᕐᒧᑦ 
ᐃᓱᒪᒃᓴᖅᓯᐅᕈᑏᑦ, ᓇᓕᑐᐃᓐᓇᖏᓐᓂᑦ ᑖᑉᑯᓇᓂ ᐅᑭᐅᓂᑦ? 

 

ᑭᐅᔾᔪᑎ: 

ᑕᒪᓗᒃᑖᖅ ᐱᑕᕆᔭᐅᔪᖕᓇᖅᑐᑦ 6000 ᑎᑎᕋᖅᓯᒪᔪᑦ ᓂᐅᕕᐊᒃᓴᖃᕐᓂᖅ ᓂᕐᔪᑎᓂᒃ ᒪᓕᒐᕋᓛᓂᑦ 
ᖃᐅᔨᔭᐅᓚᐅᖅᑐᖅ ᑎᑭᐅᑎᓯᒪᑎᓪᓗᒋᑦ ᐱᑕᕆᔭᐅᔪᖕᓇᖅᑐᓂᒃ ᐃᓱᒪᒃᓴᖅᓯᐅᕆᓂᕐᒥᒃ 
ᐃᓱᒪᒋᔭᖃᖅᖢᑎᒃ.  ᖃᐅᔨᒪᙱᑦᑐᒍᑦ ᖃᖓᓪᓚᑦᑖᖅ ᑕᖅᑭᒥᑦ/ᐅᑭᐅᒥᑦ ᐱᑕᕆᔭᐅᔪᖕᓇᖅᑐᑦ 6000-
ᒧᐊᖅᑎᑕᐅᓚᐅᕐᒪᖔᑕ ᐱᑕᕆᔭᐅᔪᖕᓇᖅᑐᑦ ᐊᒥᕐᕋᓂᒃ ᐊᐅᓚᑦᑎᔨᒃᑯᓐᓂᑦ ᑭᓯᐊᓂ 1990 
ᓄᙳᖅᐸᓯᐊᓂᑦ ᑕᐃᒪᓐᓇᐃᓕᐅᓚᐅᖅᑐᒃᓴᐅᔪᑦ.  ᐱᑕᕆᔭᐅᔪᖕᓇᖅᑐᑦ ᑐᑭᓯᐅᒪᔭᐅᔭᕆᐊᖃᖅᑐᑦ 
ᖃᖓᒃᑰᖓᓚᐅᕐᓂᕆᔭᖓᓄᑦ.  “ᐅᔪᙱᒋᐊᖅᑎᑦᑎᓂᖅ”-ᖑᓇᓱᓚᐅᖅᑐᖅ.  6000 ᑐᒃᑐᓂᒃ 
ᐱᑕᕈᖕᓇᖅᑎᑦᑎᓚᐅᖅᑐᖅ ᐊᒪᓗ ᑐᑭᓯᐊᓂᐅᔪᖅ – ᐊᒪᓗ ᐊᑐᖃᑦᑕᖅᑕᖓᑦ ᓄᓇᑦᑎᐊᖅ 
ᒐᕙᒪᒃᑯᖏᑦᑕ, ᑭᖑᓂᐊᒍᓪᓗ ᓄᓇᕗᒻᒥ ᒐᕙᒪᒃᑯᑦ, ᐆᒪᔪᓕᕆᔨᐊᓛᒃᑯᓐᓂᑦ 
ᐱᓕᕆᖃᑎᖃᖃᑦᑕᕐᓂᐊᕐᓗᑎᒃ ᐅᑭᐅᑕᒫᑦ ᐃᓱᒪᓕᐅᕐᓗᑎᒃ ᑖᒡᔅ ᐱᔭᐅᓂᐊᖅᑐᑦ ᓂᐅᕕᐊᒃᓴᖃᕐᓂᕐᒧᑦ 
ᑐᒃᑐᓂᒃ ᒪᖃᐃᑕᐅᔪᓂᒃ.  ᑭᖑᓂᐊᒍᑦ ᐅᑭᐅᓂᑦ ᓄᓇᕗᒻᒥ ᒐᕙᒪᒃᑯᑦ ᐊᒪᓗ ᐆᒪᔪᓕᕆᔨᐊᓛᑯᑦ 
ᖃᐅᔨᒪᓕᓚᐅᖅᑐᑦ ᐊᒥᕐᕋᐃᑦ ᐊᒥᓲᔪᖕᓃᖅᐸᓪᓕᐊᓕᓚᐅᕐᒪᑕ ᐊᒪᓗ ᒪᖃᐃᑕᐅᒃᐸᑕ ᑕᒪᓗᒃᑖᖅ 
6000 ᓄᖑᑉᐸᓪᓕᐊᑎᑦᑎᔪᖕᓇᕐᓂᖓᓂᒃ ᖃᑉᓯᐅᓂᖏᓐᓂᒃ ᐊᒪᓗ ᐊᒃᑐᖅᓯᓂᖅ 
ᑕᐃᒪᐅᔪᖕᓇᕐᓂᕆᔭᖓᓂᒃ ᐊᒥᕐᕋᐅᑉ.  ᑕᒪᓐᓇᑦᑕᐅᖅ ᐊᖏᔪᒥᒃ ᐊᒃᑐᖅᓯᓂᖃᕋᔭᓚᐅᖅᑐᖅ ᐊᒥᕐᕋᐅᑉ 
ᓂᕿᖃᖅᑎᑦᑐᖕᓇᕐᓂᕆᔭᖓᓂᒃ ᓄᓇᓕᖕᒥᐅᓄᑦ.  ᓂᕐᔪᓯᕆᔨ (ᑕᑯᓗᒍ ᖃᐅᔨᒪᔪᑦ ᐅᖃᖅᑕᖏᑦ ᒥᑦᔅ 
ᑳᒻᐴᑉ) ᑲᑎᒪᖃᑎᖃᖃᑦᑕᓚᐅᖅᑐᖅ ᐆᒪᔪᓕᕆᔨᐊᓛᒃᑯᓐᓂᑦ ᕿᒥᕐᕈᓂᕐᒧᑦ ᑐᒃᑐᓂᒃ ᓈᓴᐃᓂᕐᒧᑦ 
ᖃᓄᐃᖓᓂᐅᔪᓂᒃ ᐊᒪᓗ ᐊᓯᖏᓐᓂᒃ ᑐᑭᓯᐅᒪᔾᔪᑎᓂᒃ ᐊᒥᕐᕋᐅᑉ ᐋᓐᓂᐊᖃᖅᑕᐃᓕᒪᓂᖏᓐᓂᒃ 
ᐱᔾᔪᑎᖃᖅᑐᒥᒃ, ᓄᓇᓕᐅᑉ ᐱᔭᕆᐊᖃᖅᑕᖏᓐᓂᒃ, ᐊᒪᓗ ᒪᖃᐃᓐᓂᕐᒧᑦ ᐸᕐᓇᐅᑎ ᐱᙳᖅᑎᑕᐅᔪᖅ 
ᑲᒻᐸᓂᒧᑦ ᐱᓕᕆᐊᖃᖅᑐᑦ ᓂᐅᕕᐊᒃᓴᖃᕐᓂᕐᒧᑦ ᒪᖃᐃᑎᑦᑎᓂᕐᒥᒃ.  ᑕᐃᒪᓐᓇᒧᑦ ᐃᓱᒪᓕᐅᕆᓂᖅ 
ᖃᑉᓯᐊᕐᔪᖕᓄᑦ ᑖᒡᔅᓄᑦ ᐊᑐᖅᑕᐅᔪᖕᓇᕐᓂᐊᕐᓗᑎᒃ ᓂᐅᕕᐊᒃᓴᖃᕐᓂᕐᒧᑦ ᒪᖃᐃᑕᐃᔪᓂᒃ ᐅᑭᐅᒥᑦ 
ᖃᐃᔪᒥᑦ.  ᐅᖃᐅᓯᐅᖃᐅᓂᖓᑐᑦ ᑭᐅᔾᔪᑎᒥᑦ ᐊᐱᖅᑯᑎᒧᑦ 11-ᒥᑦ, ᐆᒪᔪᓕᕆᔨᐊᓛᒃᑯᑦ 
ᐱᔪᖕᓇᖅᑎᑦᑎᓂᖃᖅᑐᑑᓚᐅᖅᑐᑦ ᓂᐅᕕᐊᒃᓴᖃᕐᓂᐊᕐᓂᕐᒧᑦ ᑖᒡᔅ ᑐᓂᐅᑕᐅᔪᖕᓇᕐᒪᖔᑕ ᐋᒃᑲᓘᕝᕙ. 

ᒥᔅᑕ ᐱᖕᒃᓴᓐ ᑐᑭᓯᐊᓂᖓ ᐊᕐᕌᒍᑕᒫᑦ ᑖᒡᔅ ᐱᔭᐅᔪᖕᓇᓐᓂᕐᒧᑦ ᐃᓱᒪᓕᐅᕆᓂᖃᓚᐅᖅᑐᑦ 
ᓄᖒᑎᑦᑕᐃᓕᒪᓂᖅ ᐃᓱᒪᒋᑉᓗᒍ ᐊᒪᓗ ᓇᓃᓐᓂᐅᓂᖓ ᓄᓇᓕᖕᒥᐅᑦ ᑐᒃᑐᓄᑦ ᓈᒻᒪᐅᑎᓂᖓ 
ᑲᔪᓯᑎᓐᓂᕐᒧᑦ ᐊᒃᑐᖅᑕᐅᓂᖃᙱᓪᓗᓂ ᓂᐅᕕᐊᒃᓴᖃᕐᓂᕐᒧᑦ ᒪᖃᐃᑎᑦᑎᓂᕐᒥᑦ. 

 

13.  ᒥᔅᑕ ᐱᖕᒃᓴᓐ ᐅᖃᕐᓂᐊᖅᑐᖅ “ᐊᖑᓇᓱᒃᑏᑦ ᐱᓕᕆᔨᑖᖑᓚᐅᖅᑐᑦ ᐅᕙᓘᓃᑦ 
ᑳᓐᑐᕌᒃᑎᑕᐅᓚᐅᖅᑐᑦ ᑲᒻᐸᓂᒧᑦ ᓚᐃᓴᓐᓯᖃᖅᑐᖅ ᐊᒪᓗ ᑖᒡᔅᖃᖅᑐᒧᑦ ᓂᕿᑖᖅᑎᑦᑎᓂᕐᒧᑦ 
ᓂᐅᕕᐊᒃᓴᐅᓂᐊᕐᓗᑎᒃ.” 

(a) BNL-ᒧᑦ ᖃᓄᐃᖓᓕᖅᑎᑦᑎᓃᑦ ᐋᕿᒃᓱᐃᓂᕐᒧᑦ ᐃᓱᒪᒋᔭᐅᓚᐅᖅᐸᑦ ᒐᕙᒪᒃᑯᓐᓂᑦ 
ᐋᕿᒃᓱᐃᓂᖃᕐᓂᐊᓵᖅᑎᓪᓗᒋᑦ, ᐅᕙᓘᓃᑦ ᑲᔪᓯᑎᓪᓗᒎᓚᐅᖅᐸ?  ᐄᖑᒃᐸᑦ, 

(i) ᐊᔾᔨᖏᓐᓂᒃ ᑐᓂᓯᓂᐊᖅᐳᓯ ᑕᑯᒃᓴᐅᑎᑦᑎᔪᓂᒃ ᑎᑎᖅᑲᓂᒃ 
ᑕᐃᒪᓐᓇᐃᓚᐅᕐᓂᖓᓄᑦ; ᐊᒪᓗ 

(ii) ᓱᓇᐅᓚᐅᖅᐸᑦ BNL-ᒧᑦ ᖃᓄᐃᖓᓕᖅᑎᑦᑎᓃᑦ ᖃᐅᔨᔭᐅᔪᑦ, ᐊᒪᓗ 
ᐅᖃᖃᑎᒋᔭᐅᔾᔪᑕᐅᓚᐅᖅᐸᑦ ᑖᑉᑯᐊ ᑐᙵᕕᒃᑯᓐᓄᑦ, ᐆᒪᔪᓕᕆᔨᕐᔪᐊᑯᓐᓄᑦ, 
ᐆᒪᔪᓕᕆᔨᐊᓛᒃᑯᓐᓄᑦ, ᐅᕙᓘᓃᑦ ᐊᓯᖏᓐᓄᑦ ᐃᓄᐃᑦ ᐊᖑᓇᓱᒃᑎᐅᔪᓄᑦ?  
ᐅᖃᖃᑎᒋᔭᐅᔾᔪᑕᐅᓚᐅᖅᐸᑕ, ᑐᓂᓯᒋᑦᑎ ᑕᑯᒃᓴᐅᔪᓂᒃ, ᐃᓚᐅᓗᑎᒃ ᐊᔾᔨᖏᓐᓂᒃ 
ᐱᑕᖃᖅᐸᑦ ᑎᑎᖅᑲᓂᒃ ᐅᖃᖃᑎᒋᔭᐅᔾᔪᑕᐅᓚᐅᖅᑐᓂᒃ. 

(b) ᒐᕙᒪᒃᑯᑦ ᐃᓱᒪᒃᓴᖅᓯᐅᕈᑎᖃᓚᐅᖅᐸᑦ ᐊᓯᐊᒍᖔᖅ ᐋᕿᒃᓯᓂᕐᒥᑦ, ᓲᕐᓗ ᐊᑐᕐᓂᕐᒥᒃ 
ᐊᑐᖅᑕᐅᓂᖓ ᐃᓄᐃᑦ ᐱᔪᖕᓇᐅᑎᖏᑦ ᒪᓕᒃᖢᒋᑦ NLCA, ᒐᕙᒪᒃᑯᑦ 
ᐃᓕᑕᕆᓇᔭᓚᐅᖅᑕᖓᑦ ᐊᔪᙱᓐᓂᖏᓐᓄᑦ ᖃᑉᓯᐅᓃᑦ ᐃᓚᐅᑎᓐᓂᕐᒧᑦ BNL-ᓄᑦ ᓴᓪᓕᕐᒥᑦ 
ᑐᒃᑐᖏᓐᓄᑦ? 

(i) ᐄᖑᒃᐸᑦ, ᐊᓯᐊᒎᖔᕐᓃᑦ ᐋᕿᒃᑕᐅᓚᐅᖅᐸᑦ?  ᐃᓚᐅᑎᑦᑎᒋᑦᑎ 
ᑕᒪᒃᑯᓄᙶᖓᔪᓂᒃ. 

(ii) ᐊᓯᐊᒎᖔᕐᓂᐅᔪᓂᒃ ᐱᑕᖃᙱᑉᐸᑦ, ᓲᖅ ᐱᑕᖃᙱᓚᖅ? 

 

ᑭᐅᔾᔪᑎ: 

13(a)(i) ᐊᒪᓗ (ii) ᒥᔅᑕ ᐱᖕᒃᓴᓐ ᖃᐅᔨᓚᐅᖅᑐᖅ ᓄᓇᕗᒻᒥ ᒪᖃᐃᑕᐅᔪᓂᒃ ᖃᐅᔨᓴᐃᓂᖅ 
ᑲᔪᓯᓂᖃᓚᐅᕐᓂᖓᓄᑦ ᐅᑭᐅᓄᑦ ᑕᓪᓕᒪᓄᑦ ᓂᐅᕕᐊᒃᓴᓂᒃ ᒪᖃᐃᑎᑦᑎᓂᐅᓚᐅᖅᑎᓪᓗᒍ 
ᓴᓪᓕᕐᓂᑦ.  ᓇᓗᓇᖅᑐᖅ ᐊᐱᖅᑯᑎ (13(a)(ii) ᑐᑭᖃᕐᒪᖔᑦ ᐃᒪᓐᓇ “ BNL-ᒧᑦ 
ᖃᓄᐃᖓᓕᖅᑎᑦᑎᓃᑦ ᐋᕿᒃᓱᐃᓂᕐᒧᑦ”.  ᑕᐃᒪᓐᓇᐅᒐᓗᐊᖅᑎᓪᓗᒍ, ᑭᐅᖁᕙᑉᑎᒋᑦ ᐊᐱᖅᑯᑎ 12-
ᒧᑦ ᐊᒪᓗ ᖃᐅᔨᒪᔪᑦ ᐅᖃᖅᑕᖓ ᒥᑦᔅ ᑳᒻᐴᑉ ᑭᕙᓪᓕᕐᒥᑦ ᓂᕐᔪᓯᕆᔨᐅᑉ.  ᐊᕐᕌᒍᑕᒫᑦ ᐋᕿᒃᓱᐃᓃᑦ 
ᖃᐅᔨᓂᕐᒧᑦ ᖃᑉᓯᐅᓂᖏᓐᓄᑦ ᑖᒡᔅ ᑐᓂᔭᐅᔪᑦ ᓂᐅᕕᐊᒃᓴᖃᕐᓂᕐᒧᑦ ᒪᖃᐃᑕᐅᔪᓂᒃ 
ᐱᖃᕆᐊᖃᖅᑐᖅ ᓇᖕᒥᓂᕐᒧᑦ ᐊᒪᓗ ᓄᓇᓕᖕᒧᑦ ᐱᔭᐅᓂᐊᖅᑐᓂᒃ, ᐱᓗᐊᖅᑐᒥᑦ ᐅᑭᐅᓂᑦ ᖃᐃᔪᓂᑦ 
ᑐᒃᑐᐃᑦ ᖃᑉᓯᐅᓂᖏᑦ ᒥᒃᖠᕙᓪᓕᐊᓕᖅᑎᓪᓗᒋᑦ.  ᓄᓇᕗᒻᒥ ᒐᕙᒪᒃᑯᑦ ᑕᐅᑐᒐᖓᑦᑎᒍᑦ, 
ᐱᓕᕆᖃᑎᒋᓗᒋᑦ ᐆᒪᔪᓕᕆᔨᐊᓛᒃᑯᑦ ᓄᓇᓕᖕᒥᓗ ᐊᖑᓇᓱᒃᑏᑦ ᐋᕿᒃᓯᓂᕐᒧᑦ ᐊᕐᕌᒍᑕᒫᑦ ᑖᒡᔅᓂᒃ 
ᑐᓂᓯᓂᕐᒧᑦ ᐊᑐᖅᑕᐅᔪᖅ ᓈᒻᒪᓛᖑᓚᐅᖅᑐᖅ ᒥᐊᓂᖅᓯᓂᕐᒧᑦ ᐃᓄᐃᑦ (ᓄᓇᓕᒃ) 
ᒪᖃᐃᓐᓂᐊᖅᑕᖏᓐᓄᑦ.  ᒪᓕᒐᓕᕆᓂᕐᒨᖓᔪᖅ ᑐᓂᓯᓚᐅᖅᑐᖅ ᑭᖑᓪᓕᖅᐹᒃᑯᑦ ᐃᓱᒪᓕᐅᕐᓂᕐᒥᒃ 
ᓂᐅᕕᐊᒃᓴᐅᓂᐊᕐᓂᕐᒧᑦ ᑖᒡᔅᓂᑦ ᑐᓂᓯᓂᖅ ᐆᒪᔪᓕᕆᔨᐊᓛᒃᑯᓐᓄᑦ.  ᓂᐅᕕᐊᒃᓴᐅᓂᐊᕐᓂᕐᒧᑦ 
ᒪᖃᐃᑎᑦᑎᓂᖅ ᐱᕈᖅᐸᓪᓕᐊᑎᑦᑎᖕᒪᑦ ᑲᖏᖅᖠᓂᕐᒥᑦ ᐊᒪᓗ ᐊᐅᕖᑦ-ᒧᑦ ᐊᒪᓗ ᑭᕙᓪᓕᕐᒥᑦ 
ᐱᔪᒪᓂᖅᑕᖃᓚᐅᖅᖢᓂ ᐱᓕᕆᐊᒧᑦ, ᓄᓇᕗᒻᒥ ᒐᕙᒪᒃᑯᑦ ᑐᑭᓯᐊᔪᑦ ᑭᕙᓪᓕᕐᒥᑦ ᐆᒪᔪᓕᕆᔨᕐᔪᐊᑯᑦ 
ᖃᐅᔨᒪᓚᐅᖅᑐᑦ ᒪᖃᐃᑎᑦᑎᓂᕐᒧᑦ ᐱᓕᕆᐊᒥᒃ ᐊᒪᓗ ᐱᓕᕆᐊᖑᓂᖓᓄᑦ ᐆᒪᔪᓕᕆᔨᐊᓛᒃᑯᓐᓄᑦ.  
ᐅᖓᑕᐅᑎᓂᖅ ᐱᔾᔪᑎᒋᑉᓗᒋᑦ ᓂᐅᕕᐊᒃᓴᐅᓂᐊᕐᓂᕐᒧᑦ ᒪᖃᐃᑎᑦᑎᓂᖅ ᓂᕐᔪᑎᓂᒃ 
ᐊᐅᓚᑦᑎᓂᕐᒨᓚᐅᖅᑐᖅ ᐊᒪᓗ ᓄᓇᓕᖕᒥᑦ ᐃᑲᔪᐃᓂᐅᔪᑦ.  ᑕᒪᒃᑯᐊ ᑐᕌᒐᐃᑦ ᐱᔭᐅᔪᒪᓚᐅᖅᑐᑦ 
ᓄᓇᓕᖕᒥᐅᓄᑦ.  ᐱᔾᔪᑎᑕᖃᓚᐅᖏᑦᑐᖅ ᐱᔭᕆᐊᖃᕐᓂᕐᒥᒡᓘᓃᑦ ᐅᖃᖃᑎᖃᕐᓂᕐᒥᒃ ᑐᙵᕕᒃᑯᓐᓂᑦ. 

BNL-ᒧᑦ ᓈᓴᐅᓯᕆᓂᖅᑕᖃᓚᐅᖏᑦᑐᖅ ᓇᓕᐊᑐᐃᓐᓇᖏᓐᓂᑦ ᐅᑭᐅᓂᑦ ᓂᐅᕕᐊᒃᓴᐅᓂᐊᕐᓂᕐᒧᑦ 
ᒪᖃᐃᑎᑦᑎᓂᕐᒧᑦ.  ᑎᑎᖅᑲᖅᑕᖃᙱᑦᑐᖅ ᑕᒪᑐᒧᙵ.    

13(b)(i) ᐊᒪᓗ (ii) ᐱᑕᖃᕆᐊᖃᓚᐅᖏᑦᑐᖅ “ᐊᓯᐊᒍᑦ ᐋᕿᒃᓱᐃᓂᖅ”-ᒥᑦ.  ᐃᓱᒪᓕᐅᖅᑕᐅᓚᐅᖅᑐᑦ 
ᐆᒪᔪᓕᕆᔨᐊᓛᑯᓐᓄᑦ ᓂᐅᕕᐊᒃᓴᐅᓂᐊᕐᓂᕐᒧᑦ ᒪᖃᐃᑎᑦᑎᓂᕐᒧᑦ ᑖᒡᔅᓂᒃ ᑐᓂᓯᕐᓂᑦᒧ.  
ᐱᓕᕆᐊᖑᔪᖅ ᐋᕿᒃᓯᓂᕐᒧᑦ ᖃᑉᓯᓂᒃ ᐱᖃᑦᑕᕈᖕᓇᕐᓂᖅ ᐊᕐᕌᒍᑕᒫᑦ ᐱᓕᕆᖃᑎᒌᖕᓂᒃᑰᓚᐅᖅᑐᖅ.    
ᓄᓇᕗᒻᒥ ᒐᕙᒪᒃᑯᑦ ᓂᕐᔪᓯᕆᓂᕐᒧᑦ ᐱᓕᕆᔨᖏᑦ ᐱᓕᕆᖃᑎᖃᓚᐅᖅᑐᑦ ᓄᓇᓕᖕᒥᑦ ᓂᕐᔪᓯᕆᓂᕐᒧᑦ 
ᐊᐅᓚᑦᑎᔨᓂᒃ ᓴᖅᑭᑕᐅᔪᖅ NLCA-ᒧᑦ.  ᐅᖃᖅᓯᒪᓂᖓᑐᑦ ᖁᓛᓂ, ᓂᐅᕕᐊᒃᓴᐅᓂᕐᒧᑦ ᑖᒡᓂᒃ 
ᑐᓂᐅᖃᐃᓂᖅ ᐃᓄᐃᑦ ᐱᔪᒪᔭᖏᑦᑎᒎᓚᐅᖅᑐᖅ, ᓇᓗᓇᐃᖅᑕᐅᓂᖏᑦᑎᒍᑦ ᐆᒪᔪᓕᕆᔨᐊᓛᓄᑦ, 
ᐃᓱᒪᒃᓴᖅᓯᐅᕈᑎᒋᓗᒍ ᐅᑭᐅᑕᒫᑦ.  ᑐᓂᔭᐅᔪᑦ ᓂᐅᕕᐊᒃᓴᖃᕐᓂᕐᒧᑦ ᑖᒡᔅ ᒐᕙᒪᒃᑯᓐᓄᑦ 
ᐃᓱᒪᓕᐊᖑᓚᐅᖏᑦᑐᖅ.  ᐆᒪᔪᓕᕆᔨᐊᓛᒃᑯᑦ ᐃᓱᒪᓕᐊᕆᓚᐅᖅᑕᖓᑦ.  ᐃᑲᔫᑎᓗᒃᑖᖅᑲᔭᖅ 
ᒪᖃᐃᑎᑦᑎᓂᕐᒥᑦ ᓄᓇᓕᖕᒨᓚᐅᖅᑐᖅ (ᑕᑯᓗᒍ ᐃᓚᒋᔭᐅᔪᖅ 9 ᑎᑎᖅᑲᖅ B-1 ᒪᒃᐱᖅᑐᒐᐃᑦ 30-
32; ᑎᑎᖅᑲᖅ B-2 ᒪᒃᐱᖅᑐᒐᖅ 1 ᓇᓚᐅᑖᖅᑕᐅᔪᑦ 1996-ᒥᑦ ᑮᓇᐅᔭᓕᐊᑦ ᐊᒪᓗ ᐃᑲᔪᑏᑦ; 
ᑎᑎᖅᑲᖅ B-17 ᒪᒃᐱᖅᑐᒐᖅ 1-ᒥᑦ ᑎᑎᕋᖅᓯᒪᔪᑦ B-17-ᒥᑦ ᐃᓚᒋᔭᐅᔪᖅ 4-ᒥᑦ; ᑎᑎᖅᑲᖅ B-22 
ᒪᒃᐱᖅᑐᒐᖅ x; ᑕᒪᒃᑯᐊᓗᖀᑦ). 

 

14.  ᖃᐅᔨᒪᔪᖅ ᑐᓴᖅᑎᑦᑎᓂᐊᖅᐳᑦ ᓱᓇᓂᒃ ᑕᑯᒃᓴᐅᔪᓂᒃ ᑲᑎᒪᔩᑦ ᑲᑎᒪᑎᓪᓗᒋᑦ ᐱᔾᔪᑎᒋᑉᓗᒍ 
“ᐱᒋᐊᕐᓂᐅᔪᒥᒃ ᓂᐅᕕᐊᒃᓴᖃᕐᓂᕐᒧᑦ ᒪᖃᐃᑎᑦᑎᓂᖅ ᓴᓪᓕᕐᒥᑦ, ᒐᕙᒪᒃᑯᑦ ᐊᐅᓚᓐᓂᖓ 
ᒪᖃᐃᑎᑦᑎᓂᖅ ᐊᒪᓗ ᒪᓕᒐᕋᓛᑦ ᓂᐅᕕᐊᒃᓴᖃᕐᓂᕐᒧᑦ ᐊᑐᕐᓂᐊᕐᓗᒎᖏᑦᑐᖅ 
ᒪᖃᐃᓐᓂᕐᒥᒃ”, ᐊᑐᕐᓗᓂ “ᑕᒪᑐᒥᙵᑦ ᖃᐅᔨᒪᓂᕆᔭᖓᓂᒃ”, ᐅᖃᖅᓯᒪᓗᒍ ᖃᐅᔨᒪᓐᓇᕈᑏᑦ 
ᐅᖃᐅᓯᐅᓚᐅᖏᑦᑐᑦ ᓄᓇᕗᒻᒥ ᒐᕙᒪᒃᑯᑦ ᑎᑎᖅᑲᖏᓐᓂᑦ ᐅᕙᓘᓃᑦ ᒥᔅᑕ ᐱᖕᒃᓴᓐ 
ᐅᖃᖅᑕᖓᓂᑦ. 

 

ᑭᐅᔾᔪᑎ: 

ᒫᓐᓇᐅᔪᖅ ᓄᓇᕗᒻᒥ ᒐᕙᒪᒃᑯᑦ ᖃᐅᔨᑎᑦᑎᔪᑦ ᑕᒪᑐᒧᙶᖓᔪᓂᒃ ᑎᑎᖅᑲᓂᒃ ᐊᒪᓗ ᑐᓂᓯᑉᓗᑎᒃ 
ᓇᐃᓈᖅᓯᒪᔪᓂᒃ ᖃᐅᔨᒪᔪᑦ ᑎᑎᖅᑲᓂᒃ ᐱᔭᐅᖁᓂᖏᑦᑎᒍᑦ ᑐᓂᔭᐅᔪᑦ ᓄᓇᕗᒻᒥᑦ ᓂᕐᔪᑎᓂᒃ 
ᐊᐅᓚᑦᑎᔨᒃᑯᓐᓄᑦ.  ᐅᖃᐅᔾᔭᐅᓚᐅᖏᑦᑐᒍᑦ ᓱᓕ, ᑕᑯᓚᐅᖏᖢᑕᓘᓃᑦ, ᑐᙵᕕᒃᑯᓐᓂᑦ ᑎᑎᖅᑲᓂᒃ 
ᐅᕙᓘᓃᑦ ᖃᐅᔨᒪᔪᑦ ᑎᑎᖅᑲᖏᓐᓂᑦ.  ᒥᔅᑕ ᐱᖕᒃᓴᓐ ᕿᒥᕐᕈᓂᐊᖅᑕᖏᑦ ᑕᒪᒃᑯᐊ 
ᑐᓴᖅᑎᑕᐅᔾᔪᑕᐅᒃᐸᑕ ᓄᓇᕗᒻᒥ ᒐᕙᒪᒃᑯᓐᓄᑦ.  ᕿᒥᕐᕈᓂᖅ 
ᐱᑕᖃᓕᖅᑎᑦᑎᑲᓐᓂᑐᐃᓐᓇᕆᐊᖃᖅᑐᑦ ᐱᓐᓂᑰᔪᓂᒃ ᐅᕙᓘᓃᑦ ᑎᑎᖅᑲᓄᑦ ᑭᐅᔾᔪᑎᓂᒃ 
ᐊᐱᖅᑯᑎᓂᒡᓘᓃᑦ ᑐᙵᕕᒃᑯᓐᓄᑦ ᒪᓕᒡᓗᒋᑦ ᑐᓂᔭᐅᔪᑦ ᓄᓇᕗᒻᒥᑦ ᓂᕐᔪᑎᓂᒃ ᐊᐅᓚᑦᑎᔨᒃᑯᑦ 
ᖃᓄᐃᓕᐅᖁᔨᓂᕆᔭᖏᑦ ᑎᑎᖅᑲᖅ 12-ᒥᑦ.  ᑭᓯᐊᓂ ᐱᐊᓂᒃᐸᑦ ᑕᒪᓐᓇ ᑎᑎᕋᐃᓂᖅ 
ᐊᔪᕐᓇᕐᓂᐊᖅᑐᖅ ᐱᓐᓂᑰᔪᓂᒃ ᒥᔅᑕ ᐱᖕᒃᓯᓐ ᖃᐅᔨᒪᓂᕆᔭᖏᓐᓂᒃ ᐅᖃᐅᓯᐅᓚᐅᖏᖢᑎᒃ ᓱᓕᓗ.  
ᐊᒪᓗ, ᖃᓄᐃᖓᓂᐊ ᒪᓕᒡᓗᒍ ᐊᐱᖅᓱᐃᓃᑦ ᒥᔅᑕ ᐱᖕᒃᓯᓐ-ᒧᑦ ᑲᑎᒪᓂᕐᒥᑦ, ᐊᓯᖏᑦ ᐱᓐᓂᑯᐃᑦ 
ᑕᑯᒃᓴᕈᑐᐃᓐᓇᕆᐊᖃᖅᑐᑦ.  

 

ᑐᙵᕕᒃᑯᑦ ᐊᐱᖅᑯᑎᖏᑦ ᐱᔾᔪᑎᖃᖅᑐᑦ ᕈᐊᐳᑦ ᑳᓂᓕᐅᑉ ᖃᐅᔨᒪᔫᑉ ᐅᖃᖅᑕᖏᓐᓄᑦ -- 

 

15.  1998/99-ᒥᑦ, ᓱᓇᓕᕆᔨᐅᓚᐅᖅᐸ ᒥᔅᑕ ᑳᓂᓕ ᓄᓇᕗᒻᒥ ᒐᕙᒪᒃᑯᓐᓄᑦ 
ᕿᒥᕐᕈᔨᐅᓚᐅᖅᑎᓪᓗᒍ ᑐᒃᓯᕋᐅᑎᓂᒃ, ᐸᕐᓇᐅᑎᓂᒃ, ᐊᒪᓗ ᑮᓇᐅᔭᖅᑑᑎᓂᒃ ᐱᔾᔪᑎᓕᖕᓄᑦ 
ᑮᓇᐅᔭᖅᑖᖅᑎᑦᑎᓂᕐᓄᑦ ᐊᐅᓛᕐᓂᐅᔪᒧᑦ?  ᓱᓇᒥᒃ ᐱᓕᕆᐊᖓ ᐊᑎᖃᓚᐅᖅᐸ? 

ᑭᐅᔾᔪᑎ: 

1998-ᒥᑦ ᒥᔅᑕ ᑳᓂᓕ ᓄᓇᓕᖕᒧᑦ ᐸᕐᓇᐃᓂᕐᒧᑦ ᐅᖃᐅᔾᔨᔨᐅᓚᐅᖅᑐᖅ ᐱᕙᓪᓕᐊᔪᓕᕆᔨᒃᑯᓐᓄᑦ 
ᓄᓇᑦᑎᐊᖅ ᒐᕙᒪᒃᑯᖏᓐᓄᑦ.  1998 ᓄᙳᐊᓂᑦ ᖁᑦᑎᖕᓂᖅᓴᒧᑦ ᐱᓕᕆᐊᖅᑖᖅᑎᑕᐅᓚᐅᖅᑐᖅ 
ᐊᐅᓚᑦᑎᔨ Trade-ᒧᑦ ᐊᒪᓗ ᐱᑖᖃᑕᐅᓂᕐᒧᑦ ᑖᑉᑯᓇᓂᑦᑕᐃᓐᓇᖅ.  ᓄᓇᓕᖕᒧᑦ ᐸᕐᓇᐃᓂᕐᒧᑦ 
ᐅᖃᐅᔾᔨᔨᐅᑉᓗᓂ ᑐᓴᖅᑎᑦᑎᖃᑦᑕᓚᐅᖅᑐᖅ ᐊᐅᓚᑦᑎᔨ Trade-ᒧᑦ ᐊᒪᓗ ᐱᑖᖃᑕᐅᓂᕐᒧᑦ.  
ᐱᓕᕆᐊᖅ ᑐᓴᖅᑎᑦᑎᖃᑦᑕᖅᑐᖅ ᑭᕙᓪᓕᕐᒥᑦ ᐃᓱᒪᑕᐅᔪᒧᑦ.   ᒥᔅᑕ ᑳᓂᓕ 
ᑐᓴᖅᑎᑦᑎᖃᑦᑕᓚᐅᖅᑐᖅ ᒥᔅᑕ ᕈᐋᓐ ᕉᑦᔅ-ᒧᑦ ᑕᒪᐃᓐᓄᑦ ᐱᓕᕆᐊᓄᑦ (ᒥᔅᑕ ᕉᑦᔅ 
ᐊᐅᓚᑦᑎᔨᐅᓚᐅᖅᑐᖅ ᐊᒪᓗ ᑭᕙᓪᓕᕐᒥᑦ ᐃᓱᒪᑕᙳᖅᖢᓂ.  ᒥᔅᑕ ᑳᓂᓕ 
ᐃᓇᖏᖅᓯᑎᑕᐅᓕᓚᐅᖅᑐᖅ ᒥᔅᑕ ᕉᑦᔅ-ᒥᑦ.) 

  

16.(a) ᑎᑎᕋᕐᓗᒋᑦ ᑐᒃᓯᕋᐅᑏᑦ, ᐸᕐᓇᐅᑏᑦ ᐊᒪᓗ ᑮᓇᐅᔭᖅᑑᑏᑦ ᐃᓚᐅᔪᑦ ᓄᓇᕗᒻᒥ ᒐᕙᒪᒃᑯᑦ 
ᑎᑎᖅᑲᖏᓐᓂᑦ ᐱᒋᐊᕐᓂᐅᑉ ᒥᒃᓵᓄᑦ, ᑕᒻᒪᖅᓯᒪᙱᑦᑐᓂᒃ ᑐᑭᖏᓐᓂᒡᓗ ᖃᐅᔨᒪᔪᖅ 
ᐅᖃᕈᖕᓇᕐᓂᐊᕐᒪᑦ. 

(b)  ᖃᐅᔨᒪᔪᖅ ᐅᖃᓪᓚᒍᖕᓇᖅᐸᑦ ᐱᒋᐊᕐᓂᐅᑉ ᒥᒃᓵᓄᑦ, ᑕᒻᒪᖅᓯᒪᙱᑦᑐᓂᒃ ᑐᑭᖏᓐᓂᒡᓗ 
ᓇᓕᑐᐃᓐᓇᖏᓐᓄᑦ ᐊᓯᖏᓐᓂᒃ ᓄᓇᕗᒻᒥ ᒐᕙᒪᒃᑯᑦ ᑎᑎᖅᑲᐅᑎᖏᓐᓄᑦ, ᑎᑎᕋᕐᓗᒋᑦ 
(ᐅᕙᓘᓃᑦ, ᐊᔪᕐᓇᙱᓐᓂᖅᓴᐅᒃᐸᑦ, ᑎᑎᕋᕐᓗᒋᑦ ᐊᓯᖏᑦ ᑎᑎᖅᑲᐃᑦ ᐅᖃᐅᓯᕆᓂᖅ 
ᐊᔪᖅᑕᖏᑦ). 

 

ᑭᐅᔾᔪᑎ: 

16(a) ᐊᒪᓗ (b) ᒥᔅᑕ ᑳᓂᓕ ᑭᒡᒐᖅᑐᐃᔨᐅᔪᖅ ᓯᕗᓪᓕᖅᐹᖑᔪᖅ ᓄᓇᕗᒻᒥ ᒐᕙᒪᒃᑯᓐᓄᑦ ᐊᒪᓗ 
ᐱᔾᔪᔾᔨᔨ.  ᐅᖃᓪᓚᐅᓯᖃᕈᖕᓇᖅᑐᖅ ᑕᒪᐃᓂᓗᒃᑖᖅ ᑎᑎᖅᑲᐅᑏᑦ ᒥᒃᓵᓄᑦ ᐱᔪᑦ ᓄᓇᕗᒻᒥ 
ᒐᕙᒪᒃᑯᓐᓂᑦ ᑐᖅᑯᖅᓯᒪᔫᑎᖏᓐᓂᑦ.  ᑎᑎᖅᑲᐅᑎᓗᒃᑖᖅᑲᔭᐃᑦ ᐅᖃᐅᓯᐅᔪᑦ ᓄᓇᕗᒻᒥ 
ᒐᕙᒪᒃᑯᓐᓄᑦ ᐅᖃᓕᒫᒐᖅ ᑎᑎᖅᑲᐃᑦ-ᓂᑦ ᐱᔭᐅᔪᑦ ᔭᓄᐊᕆ, 2015-ᒥᑦ ᓇᓂᔭᐅᓚᐅᖅᑐᑦ 
ᐱᕙᓪᓕᐊᔪᓕᕆᔨᒃᑯᓐᓂᑦ ᑭᕙᓪᓕᕐᒥᑦ ᑎᑎᕋᕐᕕᖓᓐᓂᑦ.  ᐱᑕᖃᙱᑦᑐᖅ ᑖᑉᑯᓇᓂ ᑎᑎᖅᑲᖅ B-10.  

ᒥᔅᑕ ᑳᓂᓕ ᕿᒥᕐᕈᔭᕆᐊᖃᖅᑎᐅᓚᐅᖅᑐᖅ ᑐᒃᓯᕋᐅᑎᓂᒃ ᒐᕙᒪᒃᑯᓐᓂᑦ ᑮᓇᐅᔭᓂᒃ ᐃᑲᔫᓯᐊᓄᑦ 
ᓴᓪᓕᕐᒥᑦ ᓂᐅᕕᐊᒃᓴᓄᑦ ᑐᒃᑐᑕᐅᔪᑦ ᐊᕐᕌᒍᑕᒫᑦ ᑕᐃᒪᙵᑦ ᐊᐅᓚᑦᑎᔨ Trade-ᒧᑦ ᐊᒪᓗ 
ᐱᑖᖃᑕᐅᓂᕐᒧᑦ ᐱᓕᕆᐊᖅᑖᖅᑎᑕᐅᖕᒪᑦ (1998 ᓄᙳᐊᓂᑦ) ᐃᓱᓕᓐᓂᖓᓄᑦ ᐱᓕᕆᐊᖅ.  
ᖃᐅᔨᓴᐃᔭᕆᐊᖃᖃᑦᑕᓚᐅᖅᑐᖅ ᐱᔅᓂᓯᒧᑦ ᐸᕐᓇᐅᑎᓂᒃ ᐊᒪᓗ ᐊᓯᖏᓐᓂᒃ ᑎᑎᖅᑲᓂᒃ 
ᑐᓂᐅᑕᐅᔪᑦ ᐃᓚᒋᔭᐅᑉᓗᑎᒃ ᑐᒃᓯᕋᐅᑎᓄᑦ ᐃᒪᓐᓈᖅᑐᕈᖕᓇᕐᓂᐊᕐᓗᓂ ᐃᓱᒪᑕᕆᔭᖏᓐᓄᑦ 
ᓈᒻᒪᒃᓴᕐᓂᕐᒧᑦ ᓈᒻᒪᒃᓴᙱᓐᓂᕐᒧᓪᓘᓃᑦ ᑐᒃᓯᕋᐅᑎᓂᒃ.  

ᒫᓐᓇᐅᔪᖅ ᖃᐅᔨᒪᔭᖃᙱᑦᑐᒍᑦ ᑕᒪᒃᑯᓄᙵ ᓄᓇᕗᒻᒥ ᒐᕙᒪᒃᑯᓐᓂᑦ ᑎᑎᖅᑲᒃᑲᓐᓂᐅᔪᓂᒃ.  
ᐊᓯᐊᖑᑐᐃᓐᓇᕆᐊᖃᖅᑐᖅ ᑐᙵᕕᒃᑯᓐᓂᑦ ᑐᓴᖅᑎᑦᑎᓂᖄᓂᒃᐸᑦ.  2014 ᐃᓱᓕᓕᖅᑎᓪᓗᒍ 
ᓄᓇᕗᒻᒥ ᒐᕙᒪᒃᑯᑦ ᑐᓂᓯᓚᐅᖅᑐᑦ ᑐᙵᕕᒃᑯᓐᓄᑦ ᑎᑎᖅᑲᐅᑎᓗᒃᑖᓂᒃ ᓇᓂᔭᐅᔪᑦ ᓄᓇᕗᒻᒥ 
ᒐᕙᒪᒃᑯᓐᓄᑦ ᒪᓕᒃᖢᒋᑦ ᑐᓂᔭᐅᔪᑦ ᓄᓇᕗᒻᒥᑦ ᓂᕐᔪᑎᓂᒃ ᐊᐅᓚᑦᑎᔨᒃᑯᑦ ᑐᓴᖅᑎᑦᑎᓂᕐᒧᑦ 
ᖃᓄᐃᓕᐅᖁᔨᓂᕆᔭᖏᑦ. 

17. (a) ᓇᓗᓇᐃᕆᑦᑎ ᐅᑭᐅᖑᔪᓄᑦ ᐱᔭᒃᓴᕆᔭᐅᓚᐅᖅᑐᑦ ᑲᑐᔾᔨᖃᑎᒌᓄᑦ ᒥᔅᑕ ᑳᓂᓕᐅᑉ 
ᖃᐅᔨᔭᖏᑦ ᒪᖃᐃᓂᖃᖅᑎᑦᑎᓚᐅᕐᓂᖏᓐᓄᑦ, ᑕᑯᒃᓴᐅᓂᖏᑦᑎᒍᑦ ᑎᑎᖅᑲᓂᑦ 
ᐊᑐᖅᑕᐅᓂᐊᖅᑐᓂᒃ ᓄᓇᕗᒻᒥ ᒐᕙᒪᒃᑯᓐᓄᑦ.  (ᒥᔅᑕ ᑳᓂᓕ ᐅᒃᐱᕈᓱᒃᐸᑦ 
ᑕᒻᒪᖅᓯᒪᔪᖅᑕᖃᕐᓂᖏᓐᓂᑦ, ᐋᕿᒋᐊᕐᓕᑦ.  ᖃᐅᔨᒪᙱᑉᐸᑦ ᓇᓕᖏᑦ ᑲᑐᔾᔨᖃᑎᒌᑦ 
ᐱᔭᒃᓴᐅᑎᖃᓚᐅᕐᓂᖏᓐᓄᑦ ᓇᓕᑐᐃᓐᓇᖏᓐᓂᑦ ᐅᑭᐅᕐᒥᑦ ᐅᕙᓘᓃᑦ ᐅᑭᐅᓂᑦ, 
ᑎᑎᕋᐅᓯᕆᓗᒋᑦ.) 

ᑐᓐᓄᖅ ᒪᖃᐃᑎᑦᑎᔨᑦ ᓕᒥᑎᑦ (THL) – 1995 - 1998 

ᓴᓪᓕᕐᒥᑦ ᓂᕿᓕᕆᔩᑦ ᑲᒻᐸᓂ (SMC) - 1999-2000 

ᓴᓪᓕᕐᒥᑦ ᓄᓇᓕᖕᒥᑦ ᐱᕙᓪᓕᐊᔪᓕᕆᔨᒃᑯᑦ (CHCDC) - 2006 

 ᐊᐃᕖᑦ ᐆᒪᔪᓕᕆᔨᐊᓛᒃᑯᑦ (HTO) – 1994; 2002-2005; 2007 

(b)  ᒥᔅᑕ ᑳᓂᓕᐅᑉ ᖃᐅᔨᒪᓂᖓ, ᓇᓕᖓᓂᑦ ᐅᑭᐅᒥᑦ ᐅᑭᐅᓂᒡᓘᓃᑦ ᓴᓪᓕᕐᒥᑦ 
ᐱᕙᓪᓕᐅᔪᓕᕆᔨᒃᑯᑦ (SD) ᒪᖃᐃᑎᑦᑎᓂᖃᐅᓚᐅᖅᐸᑦ? 

(c)  ᒥᔅᑕ ᑳᓂᓕ ᓇᓗᓇᐃᖅᐸ THL, SMC, CHCDC, ᐊᒪᓗ SD 100%-ᖑᑉᓗᒍ ᐃᓄᖕᓄᑦ 
ᓇᖕᒥᓂᕆᔭᐅᖕᒪᑕ ᐊᒪᓗ ᐊᐅᓚᑕᐅᑉᓗᑎᒃ?  ᐋᒃᑲᐅᒃᐸᑦ, ᑐᓂᓯᓕ ᖃᓄᐃᓕᐅᕐᓂᐅᔪᓂᒃ 
ᐃᓄᐃᑦ-ᖑᙱᑦᑐᓄᑦ ᓇᖕᒥᓂᕆᔭᐅᔪᓂᒃ ᐊᐅᓚᑕᐅᔪᓂᒡᓘᓃᑦ, ᒥᔅᑕ ᑳᓂᓕᐅᑉ 
ᖃᐅᔨᒪᓂᖓᒍᑦ.  ᖃᐅᔨᒪᙱᑉᐸᑦ, ᐅᖃᐅᓯᐅᓕ ᑕᒪᓐᓇ ᐊᒪᓗ ᓇᓗᓇᐃᕐᓗᒍ ᓄᓇᕗᒻᒥ 
ᒐᕙᒪᒃᑯᑦ ᓇᓗᓇᐃᖅᓯᒪᖔᑖ ᑕᒪᑐᒥᙵᑦ ᐋᒃᑲᓘᕙ ᑖᑉᑯᐊ ᑲᒻᐸᓂᐅᔪᑦ 100%-ᒥᒃ ᐃᓄᖕᓄᑦ 
ᓇᖕᒥᓂᕆᔭᐅᓚᐅᕐᒪᖔᑖ ᐊᒪᓗ ᐊᐅᓚᑕᐅᑉᓗᑎᒃ, ᐊᒪᓗ ᐋᒃᑲᐅᒃᐸᑦ, ᓱᓇᒥᒃ ᐊᑐᖅᖢᑎᒃ, 
ᐃᓚᐅᑉᓗᑎᒃ ᖃᓄᐃᓕᐅᕐᓂᐅᔪᑦ. 

 

ᑭᐅᔾᔪᑎ: 

17(a) ᐊᒪᓗ (b) ᑕᑯᓗᒍ ᐊᑖᓃᑐᖅ: 

• ᐊᑯᓐᓂᖏᓐᓂᑦ 1994-ᓗ 1998-ᓗ, ᓄᓇᑦᑎᐊᕐᒥᑦ ᒐᕙᒪᒃᑯᑦ ᑐᓂᓯᓚᐅᖅᑐᑦ ᐊᕐᕌᒍᑕᒫᑦ 
ᑐᕌᖓᔪᒧᑦ ᑐᓂᕐᕈᓯᐊᓂᒃ ᐃᑲᔪᐃᓂᕐᒧᑦ ᓴᓪᓕᕐᒥᑦ ᓂᐅᕕᐊᒃᓴᓂᒃ ᑐᒃᑐᓂᒃ ᒪᖃᐃᑎᑦᑎᓂᕐᒧᑦ. 
 

• ᐊᑯᓐᓂᖏᓐᓂᑦ 1999-ᓗ 2007-ᓗ, ᓄᓇᕗᑦ ᒐᕙᒪᒃᑯᖏᑦ ᑐᓂᓯᓚᐅᖅᑐᑦ ᐊᕐᕌᒍᑕᒫᑦ 
ᑐᕌᖓᔪᒧᑦ ᑐᓂᕐᕈᓯᐊᓂᒃ ᐃᑲᔪᐃᓂᕐᒧᑦ ᓴᓪᓕᕐᒥᑦ ᓂᐅᕕᐊᒃᓴᓂᒃ ᑐᒃᑐᓂᒃ ᒪᖃᐃᑎᑦᑎᓂᕐᒧᑦ.  
 

• ᓄᓇᕗᑦ ᒐᕙᒪᒃᑯᖏᑦ ᑐᓂᓯᓚᐅᖏᑦᑐᑦ ᑐᓂᕐᕈᓯᐊᓂᒃ ᐃᑲᔪᐃᓂᕐᒧᑦ ᓴᓪᓕᕐᒥᑦ ᓂᐅᕕᐊᒃᓴᓂᒃ 
ᑐᒃᑐᓂᒃ ᒪᖃᐃᑎᑦᑎᓂᕐᒧᑦ 2007/2008-ᒥᑦ – ᐱᔾᔪᑎᒋᑉᓗᒍ 
ᓄᖅᑲᖅᑎᑕᐅᓯᒪᓚᐅᐱᓪᓚᖕᓂᖓ ᓂᐅᕕᐊᒃᓴᓂᒃ ᑐᒃᑐᓂᒃ ᒪᖃᐃᑎᑦᑎᓂᖅ ᑕᐃᑉᓱᒪᓂ.  
ᒥᑭᔪᖅ ᓂᐅᕕᐊᒃᓴᓂᒃ 200-ᓂᒃ ᑐᒃᑐᓂᒃ ᒪᖃᐃᑎᑦᑎᓂᖅᑕᖃᓚᐅᖅᑐᖅ 2008-ᒥᑦ.  
ᑮᓇᐅᔭᓄᑦ ᐃᑲᔫᓯᐊᖅ ᑐᓂᔭᐅᔪᖅ ᓄᓇᕗᒻᒥᑦ ᐃᓄᐃᑦ ᓂᕐᔪᑎᓕᕆᔨᒃᑯᓐᓄᑦ ᐊᒪᓗ ᓄᓇᕗᒻᒥ 
ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓂᑦ.  ᐱᔭᐅᔪᑦ ᒪᖃᐃᑎᑦᑎᓂᕐᒥᑦ ᑐᓂᐅᖃᐅᑕᐅᓚᐅᖅᑐᑦ 
ᐊᑭᖃᙱᖢᒋᑦ ᓄᓇᕗᒻᒥ ᓄᓇᓕᖏᓐᓄᑦ.  
 

• 2008/2009-ᒥᑦ, ᓄᓇᕗᑦ ᒐᕙᒪᒃᑯᖏᑦ ᑐᓂᓯᒃᑲᓐᓂᓕᓚᐅᕐᒥᔪᑦ ᐃᑲᔪᐃᓂᕐᒧᑦ ᑭᒡᓕᓕᖕᒥᑦ 
ᓴᓪᓕᕐᒥᑦ ᓂᐅᕕᐊᒃᓴᖃᕐᓂᕐᒧᑦ ᑐᒃᑐᓂᒃ ᒪᖃᐃᑎᑦᑎᓂᕐᒧᑦ. 
 

13 
 



  

• 1994/1995-ᒥᑦ 1997/1998-ᒧᑦ, ᓄᓇᑦᑎᐊᕐᒥᑦ ᒐᕙᒪᒃᑯᑦ ᑐᓂᓯᓚᐅᖅᑐᑦ ᑐᓂᕐᕈᓯᐊᓂᒃ 
ᑐᕌᖓᔪᖓᓐᓄᑦ ᑐᓐᓄᖅ ᒪᖃᐃᑎᑦᑎᔨᑦ ᓕᒥᑎᑦ-ᑯᑦ (ᐱᔅᓂᖃᕐᓂᖓᑦ ᐊᐃᕖᑦ 
ᐆᒪᔪᓕᕆᔨᐊᓛᒃᑯᑦ). 
 

• 1998/1999-ᒥᑦ 2001/2002-ᒧᑦ, ᓄᓇᑦᑎᐊᕐᒥᑦ ᒐᕙᒪᒃᑯᑦ ᐊᒪᓗ ᓄᓇᕗᑦ 
ᒐᕙᒪᒃᑯᖏᐅᓕᓚᐅᖅᑐᑦ ᑐᓂᓯᓚᐅᖅᑐᑦ ᑐᓂᕐᕈᓯᐊᓂᒃ ᑐᕌᖓᔪᖓᓐᓄᑦ ᓴᓪᓕᕐᓂᑦ 
ᓂᕿᓕᕆᔨᒃᑯᑦ. 
 

• 2002/2003-ᒥᑦ 2005/2006-ᒧᑦ, ᓄᓇᕗᒻᒥ ᒐᕙᒪᒃᑯᑦ ᑐᓂᓯᓚᐅᖅᑐᑦ ᑐᓂᕐᕈᓯᐊᓂᒃ 
ᑐᕌᖓᔪᖓᓐᓄᑦ ᓴᓪᓕᖅ ᓄᓇᓕᖕᒥᑦ ᐱᕙᓪᓕᐊᔪᓕᕆᔨᒃᑯᓐᓄᑦ (ᓄᓇᓕᖕᒥᑦ 
ᐱᕙᓪᓕᐊᔪᓕᕆᔨᑦ ᐱᓕᕆᐊᖑᔪᖅ ᕼᐋᒻᓚᒃᑯᓐᓄᑦ ᓴᓪᓕᕐᒥᑦ). 
 

• 2006/2007-ᒥᑦ, ᓄᓇᕗᒻᒥ ᒐᕙᒪᒃᑯᑦ ᑐᓂᓯᓚᐅᖅᑐᑦ ᑐᓂᕐᕈᓯᐊᓂᒃ ᑐᕌᖓᔪᖓᓐᓄᑦ ᐊᐃᕖᑦ 
ᐆᒪᔪᓕᕆᔨᐊᓛᒃᑯᓐᓄᑦ. 
 

• 2008/2009-ᒥᑦ, ᓄᓇᕗᒻᒥ ᒐᕙᒪᒃᑯᑦ ᑐᓂᓯᓚᐅᖅᑐᑦ ᑐᓂᕐᕈᓯᐊᓂᒃ ᑐᕌᖓᔪᖓᓐᓄᑦ 
ᕼᐋᒻᓚᒃᑯᓐᓄᑦ ᓴᓪᓕᕐᒥᑦ.  2009-ᒥᑦ ᒪᖃᐃᑎᑦᑎᓂᖅ ᐱᓕᕆᐊᖑᓚᐅᖅᑐᖅ ᕼᐋᒻᓚᒃᑯᓐᓄᑦ 
ᐱᓕᕆᖃᑎᖃᖅᖢᑎᒃ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᐊᒪᓗ ᓴᓪᓕᕐᓂᑦ ᑳᓐᑐᕌᒃᑎᐅᔪᑦ 
ᓴᓪᓕᖅ ᐱᕙᓪᓕᐊᔪᓕᕆᔨᒃᑯᑦ. 

 

17(c) ᒥᔅᑕ ᑳᓂᓕ ᐅᖃᖅᑐᖅ ᐱᓕᕆᓂᕆᓚᐅᖅᑕᖓ ᑭᕙᓪᓕᕐᒥᑦ ᐊᒪᓗ ᐊᒃᑐᐊᓂᖓ ᓴᓪᓕᕐᒥᑦ 
ᓂᐅᕕᐊᒃᓴᖃᕐᓂᕐᒧᑦ ᒪᖃᐃᑎᑦᑎᓂᖅ ᐱᒋᐊᓚᐅᖅᑐᖅ 1997-ᒥᑦ.  ᐅᖃᕈᖕᓇᙱᑦᑐᖅ ᐱᒋᔭᐅᓂᖏᑦ 
ᑲᒻᐸᓂᐅᔪᑦ ᐊᒪᓗ ᑲᑐᔾᔨᖃᑎᒌᑦ ᐱᔭᒃᓴᐅᑎᖃᖅᑐᑦ ᓂᐅᕕᐊᒃᓴᖃᕐᓂᕐᒧᑦ ᒪᖃᐃᑎᑦᑎᓂᕐᒥᒃ 
ᐃᖅᑲᐅᒪᓂᕋᖅᑑᒐᓗᐊᖅ ᑕᒪᓐᓇ ᑐᑭᓯᐅᒪᔾᔪᑎ ᐃᓚᐅᓇᔭᓚᐅᕋᓗᐊᕐᓂᖓᓄᑦ ᑎᑎᖅᑲᓂᑦ 
ᑐᖅᑯᖅᑕᐅᓯᒪᔪᑦ ᐃᑲᔪᐃᓂᕐᒧᑦ ᑮᓇᐅᔭᖅᑖᖅᑎᑦᑎᓂᕐᒥᒃ ᑐᒃᓯᕋᐅᑕᐅᔪᓄᑦ.  ᓄᓇᕗᒻᒥ ᒐᕙᒪᒃᑯᑦ 
ᑎᑎᖅᑲᐅᑎᖏᑦ ᐃᓚᐅᑎᑦᑎᖏᑦᑐᑦ ᐃᓚᖏᓐᓂᒃ ᐱᔅᓂᓯᒧᑦ ᐸᕐᓇᐅᑎᓂᒃ (B-1; B-22) ᑭᓯᐊᓂ 
ᑖᑉᑯᐊ ᑎᑎᖅᑲᐃᑦ ᐱᓯᒪᙱᑕᕗᑦ.  ᒥᔅᑕ ᑳᓂᓕ ᖃᐅᔨᑎᑦᑎᓂᖅ ᐊᔪᖅᑐᖅ ᓄᓇᕗᒻᒥ ᒐᕙᒪᒃᑯᑦ 
ᐱᔾᔪᑎᓗᒋᑦ ᐱᔾᔪᑎᖃᖅᑐᓂᒃ ᓇᖕᒥᓂᖃᕐᓂᖏᑦ ᑖᑉᑯᐊ ᑲᒻᐸᓃᑦ ᐊᒪᓗ ᑲᑐᔾᔨᖃᑎᒌᑦ.  ᓄᓇᕗᒻᒥ 
ᒐᕙᒪᒃᑯᑦ ᑭᓯᐊᓂ ᑖᑉᑯᐊ ᑲᒻᐸᓃᑦ ᑲᑐᔾᔨᖃᑎᒌᓪᓗ ᐃᓄᖕᓄᑦ ᐊᐅᓚᑕᐅᓚᐅᖏᓐᓂᕋᐃᖏᑦᑐᑦ.   

 

18.  ᒥᔅᑕ ᑳᓂᓕ ᖃᐅᔨᒪᔭᖃᕐᓂᖓᒍᑦ, ᓇᓗᓇᐃᕐᓕ ᓇᓕᖏᑦ ᖁᓛᓃᑐᑦ ᑲᑐᔾᔨᖃᑎᒌᑦ, 
ᐅᕙᓘᓃᑦ ᐊᓯᐊᓂᒃ ᑲᑐᔾᔨᖃᑎᒌᒥᑦ, ᐱᔭᒃᓴᐅᑎᖃᓚᐅᕐᒪᖔᑕ ᑕᐃᑉᑯᓇᓂ ᐅᑭᐅᖑᔪᓂᑦ 
ᓄᓇᕗᒻᒥ ᒐᕙᒪᒃᑯᑦ ᑎᑎᖅᑲᖏᑦ ᐃᓕᑕᖅᓯᓯᒪᙱᖢᑎᒃ ᑲᑐᔾᔨᖃᑎᒌᒥᑦ ᐱᔭᒃᓴᐅᑎᖃᖅᑐᒥᒃ, 
ᐃᒪᓐᓇᐃᑐᖅ: 

- 1993 

- 2001 

- 2008-2009 (ᐊᐅᓛᖅᑎᑦᑎᓂᖅ ᑲᔪᓯᓚᐅᖅᐸᑦ ᑖᑉᑯᓇᓂ ᐅᑭᐅᓂᑦ). 

ᖃᐅᔨᒪᙱᑉᐸᑦ, ᓇᓗᓇᐃᕐᓗᒍ ᑕᒪᓐᓇ ᐊᒪᓗ ᓇᓗᓇᐃᖁᓗᒍ ᓄᓇᕗᒻᒥ ᒐᕙᒪᒃᑯᑦ 
ᑐᑭᓯᐊᖕᒪᑕ ᑕᒪᑐᒥᙵᑦ ᐱᔾᔪᑕᐅᔪᒥᒃ, ᐱᖃᖅᐸᑦ, ᐊᒪᓗ ᓱᓇᒥᒃ ᐱᔾᔪᑎᖃᖅᖢᑎᒃ 
ᑐᑭᓯᐊᓂᖃᕐᒪᖔᑖ ᓄᓇᕗᒻᒥ ᒐᕙᒪᒃᑯᑦ. 

 

 

ᑭᐅᔾᔪᑎ: 

ᑐᑭᓯᐅᒪᔾᔪᑎᑕᖃᙱᑦᑐᒍᑦ 1993 ᒥᒃᓵᓄᑦ.  2001-ᒧᑦ ᐊᒪᓗ 2008-2009-ᒧᑦ ᑕᑯᓗᒍ ᑭᐅᔾᔪᑎ 
ᐊᐱᖅᑯᑎᒧᑦ 17(a) ᐊᒪᓗ (b)-ᒧᑦ ᖃᓛᓂ 

 

19.  ᒥᔅᑕ ᑳᓂᓕ ᓇᓗᓇᐃᕐᓂᐊᖅᐳᑦ ᐱᔾᔪᑎᒋᑉᓗᒍ “ᐃᓄᐃᑦ ᐃᓚᐅᖃᑕᐅᓚᐅᖅᑐᑦ” “ᐃᓛᓐᓂᒃᑯᑦ 
ᐱᓕᕆᔨᐅᖃᑦᑕᓚᐅᖅᑐᑦ ᐊᒪᓗ ᐃᓛᓐᓂᒃᑯᑦ ᐱᔅᓂᓯ ᐱᔾᔪᑎᒋᑉᓗᒍ 
ᑳᓐᑐᕌᒃᑎᐅᖃᑕᐅᓚᐅᖅᑐᑦ”. 

(a) ᑕᒪᓐᓇ ᐅᖃᐅᓯᐅᔪᖅ ᐊᑐᖅᐸ ᐊᖑᓇᓱᒃᑎᓄᑦ?  

(b) ᐄᖑᒃᐸᑦ, ᐅᖃᐅᓯᕆᓗᒃᑖᕐᓕᑦ ᑕᒪᑐᒧᙶᖓᔪᑦ ᒥᔅᑕ ᑳᓂᓕᐅᑉ ᐊᑐᖃᑦᑕᖅᑕᖏᑦ 
ᓇᓗᓇᐃᖅᓯᓂᕐᒧᑦ ᐊᖑᓇᓱᒃᑏᑦ ᑳᓐᑐᕌᒃᖃᖃᑕᐅᔫᑎᒋᔭᖏᑦ ᐊᒪᓗ ᐊᖑᓇᓱᒃᑏᑦ 
ᐱᓕᕆᔨᐅᔫᑎᒋᔭᖏᑦ, ᐃᓚᐅᓗᑎᒃ ᐱᔾᔪᑕᐅᔪᑦ ᐅᑭᐅᓄᑦ ᐊᐱᖅᑯᑕᐅᔪᓄᑦ. 

(c) ᐊᒪᓗ, ᐅᖃᐅᓯᕆᓗᒋᑦ ᑕᒪᓗᒃᑖᕐᒥᑦ ᐱᔅᓂᓯᒧᑦ ᐱᔾᔪᑕᐅᔪᑦ ᓲᖑᖕᒪᖔᑦ, ᒥᔅᑕ ᑳᓂᓕᐅᑉ 
ᐅᖃᖅᑕᖓᑎᒍᑦ, ᐊᖑᓇᓱᒃᑏᑦ ᑳᓐᑐᕌᒃᖃᖃᑕᐅᔫᔪᑦ ᐃᓚᖏᓐᓂᑦ ᐅᑭᐅᓂᑦ ᑭᓯᐊᓂ 
ᐊᓯᖏᓐᓂᑦ ᐱᓕᕆᔨᐅᑉᓗᑎᒃ. 

 

ᑭᐅᔾᔪᑎ: 

19(a), (b) ᐊᒪᓗ (c) ᒥᔅᑕ ᑳᓂᓕᐅᑉ ᑐᑭᓯᐊᓂᖓᑎᒍᑦ ᐅᑭᐅᓂᑦ ᐱᒋᐊᓵᖅᑐᓂᑦ ᐊᒪᓗ 
ᑭᖑᓂᐊᒎᔪᒃᓴᐅᔪᖅ ᐃᓄᐃᑦ, ᐃᓚᐅᑉᓗᑎᒃ ᐊᖑᓇᓱᒃᑏᑦ, ᐱᓕᕆᔨᐅᓚᐅᖅᑐᑦ ᐊᒪᓗ ᐊᓯᖏᓐᓂᑦ 
ᐅᑭᐅᓂᑦ ᑳᓐᑐᕌᒃᑎᐅᑉᓗᑎᒃ (ᐅᕙᓘᓃᑦ ᑳᓐᑐᕌᒃᖃᖃᑕᐅᔫᑉᓗᑎᒃ).  ᐱᓕᕆᖃᑎᒌᖕᓂᖏᑦ 
ᓄᓇᓕᖕᒥᑦ ᐱᓕᕆᔨᑖᖑᔪᑦ ᐊᒪᓗ ᑲᒻᐸᓂᐅᔪᑦ ᒪᖃᐃᑎᑦᑎᓂᖃᖅᑐᑦ ᐊᔾᔨᒌᖃᑦᑕᓚᐅᖏᑦᑐᑦ ᐅᑭᐅᑦ 
ᐃᓚᖏᓐᓂᑦ.  ᑭᐅᓗᒃᑖᕐᓂᐊᕐᓗᒍ ᐊᐱᖅᑯᑎ ᒥᔅᑕ ᑳᓂᓕᐅᑉ ᐱᔭᕆᐊᖃᓗᒃᑖᕋᔭᖅᑕᖏᑦ ᐱᔅᓂᓯᒧᑦ 
ᐸᕐᓇᐅᑏᑦ.  ᐱᓯᒪᙱᑕᖏᑦ ᐊᒪᓗ ᓄᓇᕗᒻᒥ ᒐᕙᒪᒃᑯᑦ ᐅᖄᓂᓚᐅᖅᑐᑦ ᑕᐃᑉᑯᐊ  ᐱᔅᓂᓯᒧᑦ 
ᐸᕐᓇᐅᑏᑦ ᐱᓯᒪᓂᕋᖅᖢᒋᑦ.  ᐅᖃᖅᓯᒪᓂᖓᑐᑦ B-22-ᒥᑦ (1998-ᒥᑦ ᓇᐃᓈᖅᓯᒪᔪᑦ ᐅᓂᑉᑳᖅ 
ᐊᒪᓗ ᐸᕐᓇᐅᑎ) ᒪᒃᐱᖅᑐᒐᖅ xiii ᐃᓚᒋᔭᐅᔪᖅ A5.4 ᐱᓕᕆᔨᑖᖅᑐᕐᓂᖅ ᐅᖃᖅᓯᒪᔪᖅ 
ᐃᓚᖏᓐᓂᒃ ᐃᓱᒪᒋᔭᐅᔪᑦ ᑐᓐᓄᖅ-ᑯᓐᓄᑦ ᑳᓐᑐᕌᒃᑎᐅᓂᕐᒧᐊᕐᓂᕐᒧᑦ 1997-ᒥᑦ.  ᐊᑭᐅᔪᓄᑦ 
ᐊᐅᓚᑦᑎᓂᕐᒧᑦ ᐱᓕᕆᓂᐅᓚᐅᖅᑐᖅ.  ᒥᔅᑕ ᑳᓇᓕ ᐅᖃᕐᓂᖅ ᐊᔪᖅᑐᖅ ᐱᔾᔪᑕᐅᔪᓂᒃ 
ᐊᔾᔨᒌᖏᓐᓂᐅᔪᑦ ᑖᑉᑯᓇᓂ ᐋᕿᒃᓱᐃᓂᐅᔪᓂᒃ ᐊᓯᖏᓐᓄᑦ ᐊᐅᓛᖅᑎᑦᑎᔨᓄᑦ ᐱᔅᓂᓯᖏᓐᓄᑦ 
ᐸᕐᓇᐅᑏᑦ ᐱᑕᖃᙱᑎᓪᓗᒍ.  

 

20.  ᓇᓕᖏᓐᓂᑦ ᐅᑭᐅᓂᑦ 8 ᐅᖓᑖᓄᑦ ᐊᖑᓇᓱᒃᑎᐅᖃᑦᑕᓚᐅᖅᐸᑦ ᐊᑕᐅᑎᒃᑯᑦ?  ᑐᓂᓯᓗᑎᑦ 
ᖃᑉᓯᐅᓚᐅᕐᓂᖏᑦ ᐊᒪᓗ ᐅᑭᐅᑦ ᖃᑉᓰᑦ. 

ᑭᐅᔾᔪᑎ: 

ᒥᔅᑕ ᑳᓂᓕ ᑭᐅᓂᖅ ᑖᑉᓱᒥᙵᑦ ᐊᐱᖅᑯᑎᒥᒃ ᐊᔪᖅᑐᖅ. 

 

21.  ᖃᐅᔨᒪᔪᖅ ᑐᓴᖅᑎᑦᑎᓂᐊᖅᐳᑦ ᓱᓇᓂᒃ ᑕᑯᒃᓴᐅᔪᓂᒃ ᑲᑎᒪᔩᑦ ᑲᑎᒪᑎᓪᓗᒋᑦ ᐱᔾᔪᑎᒋᑉᓗᒍ 
“ᐱᒋᐊᕐᓂᐅᔪᒥᒃ ᓂᐅᕕᐊᒃᓴᖃᕐᓂᕐᒧᑦ ᒪᖃᐃᑎᑦᑎᓂᖅ ᓴᓪᓕᕐᒥᑦ, ᒐᕙᒪᒃᑯᑦ ᐊᐅᓚᓐᓂᖓ 
ᒪᖃᐃᑎᑦᑎᓂᖅ ᐊᒪᓗ ᒪᓕᒐᕋᓛᑦ ᓂᐅᕕᐊᒃᓴᖃᕐᓂᕐᒧᑦ ᐊᑐᕐᓂᐊᕐᓗᒎᖏᑦᑐᖅ 
ᒪᖃᐃᓐᓂᕐᒥᒃ”, ᐊᑐᕐᓗᓂ “ᑕᒪᑐᒥᙵᑦ ᖃᐅᔨᒪᓂᕆᔭᖓᓂᒃ”, ᐅᖃᖅᓯᒪᓗᒍ 
ᖃᐅᔨᒪᓐᓇᕈᑏᑦ ᐅᖃᐅᓯᐅᓚᐅᖏᑦᑐᑦ ᓄᓇᕗᒻᒥ ᒐᕙᒪᒃᑯᑦ ᑎᑎᖅᑲᖏᓐᓂᑦ ᐅᕙᓘᓃᑦ ᒥᔅᑕ 
ᑳᓇᓕᐅᑉ ᐅᖃᖅᑕᖓᓂᑦ. 

 
ᑭᐅᔾᔪᑎ: 

ᑕᒡᕗᖓ ᑎᑭᖢᒍ ᓄᓇᕗᒻᒥ ᒐᕙᒪᒃᑯᑦ ᐅᖃᓚᐅᖅᑐᑦ ᑖᑉᑯᓄᙶᖓᔪᓂᒃ ᑎᑎᖅᑲᓂᒃ ᐊᒪᓗ 
ᑐᓂᓯᑉᓗᑎᒃ ᓇᐃᓈᖅᓯᒪᔪᓂᒃ ᖃᐅᔨᒪᔪᑦ ᑎᑎᖅᑲᓂᒃ ᐱᖁᔭᓂᖏᑦᑎᒍᑦ ᑐᓂᔭᐅᔪᑦ ᓄᓇᕗᒻᒥᑦ 
ᓂᕐᔪᑎᓂᒃ ᐊᐅᓚᑦᑎᔨᒃᑯᓐᓄᑦ.  ᐅᖃᐅᔾᔭᐅᓚᐅᖏᑦᑐᒍᑦ ᓱᓕ, ᑕᑯᓚᐅᖏᖢᑕᓘᓃᑦ, ᑐᙵᕕᒃᑯᑦ 
ᑎᑎᖅᑲᐅᑎᖏᓐᓂᑦ ᐅᕙᓘᓃᑦ ᖃᐅᔨᒪᔪᑦ ᑎᑎᖅᑲᖏᓐᓂᑦ. ᒥᔅᑕ ᑳᓂᓕ ᕿᒥᕐᕈᓂᐊᖅᑐᖅ 
ᑕᒪᒃᑯᓂᙵᑦ ᐅᖃᐅᓯᐅᒃᐸᑕ ᓄᓇᕗᒻᒥ ᒐᕙᒪᒃᑯᓐᓄᑦ.  ᕿᒥᕐᕈᓂᖅ ᐱᑕᖃᓕᖅᑎᑦᑎᓂᐊᖅᑐᒃᓴᐅᔪᖅ 
ᐱᓐᓂᑯᓂᒃ ᑎᑎᖅᑲᓂᒡᓘᓃᑦ ᑭᐅᔾᔪᑕᐅᔪᓂᒃ ᐅᕙᓘᓃᑦ ᐊᐱᖅᑯᑕᐅᔪᓂᒃ ᑐᙵᕕᒃᑯᓐᓄᑦ ᒪᓕᒃᖢᒋᑦ 
ᑐᓂᔭᐅᔪᑦ ᓄᓇᕗᒻᒥᑦ ᓂᕐᔪᑎᓂᒃ ᐊᐅᓚᑦᑎᔨᒃᑯᑦ ᐱᖁᔨᓂᖏᑦ ᑎᑎᖅᑲᖅ 12.  ᑭᓯᐊᓂ ᐱᐊᓂᒃᐸᑦ 
ᑕᒪᓐᓇ ᑎᑎᕋᐃᓂᖅ ᐊᔪᕐᓇᕐᓂᐊᖅᑐᖅ ᐱᓐᓂᑰᔪᓂᒃ ᒥᔅᑕ ᑳᓂᓕ ᖃᐅᔨᒪᓂᕆᔭᖏᓐᓂᒃ 
ᐅᖃᐅᓯᐅᓚᐅᖏᖢᑎᒃ ᓱᓕᓗ.   ᐊᒪᓗ, ᐊᑐᕐᓗᒍ ᖃᓄᐃᖓᓂᖓ ᐊᐱᖅᓱᐃᓂᖅ ᒥᔅᑕ ᑳᓇᓕᒥᒃ 
ᑲᑎᒪᓂᕐᒥᑦ, ᐊᓯᖏᑦ ᐱᓐᓂᑯᐃᑦ ᓴᖅᑭᓐᓂᐊᖅᑐᒃᓴᐅᔪᑦ.   

 
ᐃᒃᐱᒍᓱᖕᓂᒃᑯᑦ ᑐᓂᐅᑕᐅᔪᖅ ᐱᔾᔪᑎᑉᓗᒋᑦ ᓄᓇᕗᒻᒥ ᒐᕙᒪᒃᑯᑦ: 
 
 
 

__________________________ 

ᔮᓐ ᑖᓇᕼᐄ 
ᒪᓕᒐᓕᕆᔨ ᓄᓇᕗᒻᒥ ᒐᕙᒪᒃᑯᓐᓄᑦ 
 
ᒪᐃ 7, 2015 

